
Usombhi Onete oyi iJesu iKirisiti ni
IJoni
O keke

Ungmembhi Oni ¢ khi agbo

1 Igbaekele, Ungmemhi O she kpe la 9. Oni
Ungmemhi ¢ nu Eshinegbala. Oni Ungmembhi O khi
Eshinegba. 2 Igbaekele 1oli ali Eshinegba e te ga la.
30bo oyoli a te ma emhikpa. Aa me emhikhoghuo
ni a ma ni aa rote obg oyoli ma. 4Loli 0 mholi agho
na agboagbo. Oni agbo oyoli, o ri akpa na egbo na
agho.

50ni dkpd o ge nga alo ebili, ama alo ebili gadobe
pfuse oli a.

6 Eshinegba 0 ghie omose oghuo ni a lu iJoni ghi
egbo na agho.” 7 Loli o bhale ya pfi otsele shi oni
0gbo ni ¢ khi oni akpd, ni egbo nya e rote oni gtsele
miesug. 8 Qa khi oni iJoni ¢ khi oni akp4; eri o li
bhale ya pfi otsele shi oni dkpd. 9 Loli ¢ khi oni
eghbegbi akpa, ni 0 ya bhale agho ni ¢ ya ri imeke
na egbo nya.

10 Oni Ungmembhi ¢ la agho, egbo ealese oli, abi o
ri rie khia khi 19li a rote obo oyoli ma agho. 11 Q
bhale deba egbo eyoli, ea lama mie ¢li. 12 Ama,
ebubu ni e da lama mie 9li, ni e lese mie eva oyoli
sug, wewe 0 ri afu na e r¢ mele imi Eshinegba

* 1:6 LizeiMat 3.1;iMak 1.4;iLuk 3.1-2

a. 13 Qa khi abi ita ali inyo e lie bia ogbo alo-
gbugbugbu a ri ona ngme, ama Eshinegba ¢ khi ita
we.

140ni Ungmemhi o mele 9gbo-a,0 nuawala agho
ona, awa me ufumhi oyoli, ikhi ufumhi oyi omi Ita
otuoghuo kpe ni Ita 0 mholi, oni 0 rote obo oyi Ita
bhale, oni 0 mholi isomhelembhi ali igesikia gheku
0.

15TJoni ¢ kia tse abo ingme oyoli ye egbo, §0 tsese,
00 lie, “Ona mhi gueye e khi ¢ ya bhale odukhokho
oyemhe, ama 0 fu dose mhe itobo khi ¢ kpe la agho
neni a bia mhe.”

16 Rote isomhelemhi oyoli ni o gheku ¢, awa te
mholi ikhivose ododa. 17 Obo oyi iMosisi Eshinegba
0 te ri ushi na awa, ama obo oyi iJesu iKirisiti
isomhelembhi ali igesikia e te bhale. 18 Qgbokhoghuo
0a me Eshinegba ghue. Ama, Omi Eshinegba
otuoghuo kpe, niloli ali Eshinegba e khi gghuo, niloli
ali Ita e gala, 19li 0 ze ni agho e ro lese Ita.

IJoni 00 khi loli e khi Omiepfuese
(iMat 3.1-12; iMak 1.1-8; iLuk 3.1-18)

19 Egbhali eyi iJu ni e la iJerusalemu e ghie eni
ee ralo ugamhi oyi Eshinegba ali eni e nu we ghe
ikanya owa-ugambhi, e ka mhila iJoni gni ¢ khi.

20TJoni 0a ro sheli we, 0 nyanya so we 0, 0 gueye
we gboo khi ga khi 1gli khi gni Qmiepfuese.

21E mhila li, “Qghuo u ke khi sho? Elaja u khi?”f

[Joni 0o, “Iiye.” E gho mhila li.

“Omekeguele 0yi Eshinegba u khi?”

0 o “Iiye.”

T 1:21 LizeiDeut 18.15,18; iMala 4.5

22 E gholo e, “Gueye anye oni u khi sho, ni anye
me emini anye ya gueye eni e ghie anye, elg yeye
u khi sho?”

23TJoni @ rote ungmemhi ni Azaya gmekeguele Qyi
Eshinegba 0 ngme so we 9, 09, “Mhemhe mhi khi
uruli oyi 0gbo ni o la gdagbe e tsese, ni 0o lie, ‘A riele
udu oye e shi eke khe Onomhue ni ¢ 0 bhale.” ”#

24 Egbo ni egbo iFarisi e ghie ghi iJoni, e mhila i,
25 “Abi u a ro khi Omiepfuese, ni u a ro khi Elaja,
wekhi gni omekeguele Qyi Eshinegba u khi ena, elo o
ze niurog o batazi egbo sho?”

26 TJJoni 0 SO we 0, 00, “Ame mhi ro batazi egbo
memena, ama 0gbo oghuo 0 la e iteva memena ni
aalesene. 27Loli o ke ya bhale odukhokho oyemhe,
ni o khia khi mhia fu rambhi ¢ni ¢ ¢ taghie uli oyi
ekueniorosoa.”

28 Obini iBetani ni o la ukiekie obini ovo o te e
ngale shi oke iJodani, ashini iJoni ¢ la batazi egbo,
ala me eniingme ena nya.

Omi osumha gyi Eshinegba

29 0gbeakolo iJoni 0 me khiiJesu 9o bhale, iJoni 0
gueye egbo, 00, “Omi Osumha Qyi Eshinegbani ¢ rue
olamhe eyi agho vu na! 39 Qna mhi ngme abi mhi
ro lie, ‘Omose gghuo 0 ya bhale ni ¢ fu dose mhe,
itobo khi g she kpe la 9 neni a bia mhe.” 31 Egbegbi
mhemhe mhia kpe lese 9li ghue, ama eri mhi bhale
ri ame e batazi egbo ini mhi me asha ri ¢li khase
egbo iZireni.”

32 Igho iJoni o pfi otsele ona khi, “Mhi me khi
Ayembhe 0 li abi anekhukhu rote idane tiemhie ya
ma li egbe. 33 Mhia kha kpe lese 0li, ama oni ¢ ghie

T 1:23 Lize Aza 4023

mhe mhi ri ame ke batazi egbo, 00 mhe, ‘Oni u da
me Kkhi oni Ayemhe ¢ tiemhie shi ¢ khi ¢ migha li
egbe ne, loli ¢ khi oni ¢ ya ke ri Ayemhe-no-pfuase
batazi egbo.” 34 Igho eni emini a gueye mhe ena
e li de shi ukpeloe oyemhe, ni o remhe gueye e khi
Omi Eshinegba ¢ khi.”

Eniye odukhokho eni odode ni iJesu ¢ ze

35 Ogbeakolo iJoni ali eniye odukhokho eyoli
etuava e gho migha akagho. 36 AbiiJoni 0 ro me khi
iJesu 0o dose, 00, “Bino Omi osumbha gyi Eshinegba.”

37 Abi eniye odukhokho etuava egho e ro suo
ona te, e deba iJesu vu. 38IJesu o pfi alo ukhokho,
0 me we khi ee deba lue, 0 mhila we, “Elgp a nono.”

Ee oli, “Osese, obo wa la?”

3900 we, “A bhale ya bino.” Igho e debali, e me
obini ¢ la. Agho e ke nu ¢ la elegho nya rote agogo
ene ele oguota vu.

40 Qtugghuo eniye odukhokho etuava ni e suo
emini iJoni ¢ ngme ni e deba iJesu vu ¢ khi Aduru,
inyoghuo iSamg iPita. 41 Ighg Aduru ¢ nyanya kpe
te odode nono iSamo inygghuo oli gueye, 00, “Anye
she me Omlepfuese ” (Emini a ri iKirisiti ngme khi,
Omiepfuese.) 42 Aduru o rue iSamo bhale ghi iJesu.

[Jesu 0 bino 9li, 00, “Yeye u khi ISamg omi iJgni,
iKefasi a ke e ke lu e. IPita ali iKefasi emhi oghuo
arewe ngme.”

IJesu o lu iFilipu ali iNatanie
43 Ogbeakolo, iJesu o0 ke mu egbe khi 19li rote
agho vu ya ke je iGalili. QO me iFilipu, 00 li, “Deba
mhe.” 44 Qnge iBetisaida ni Aduru ali iPita e khi
iFilipu o li khi. 45 IFilipu ¢ ke nono iNatanieli me.
0o 1i, “Anye she me gni iMosisi 9 keke ingme oyoli

shi ebe ushi, ni emekeguele e gho keke ingme oyoli
shi Ebe-no-pfuase, ikhi iJesu onge iNazareti Omi
iJosefu.”

46 INatanieli 9o, “INazareti we, eminete o li rote
iNazareti e lase?”

[Filipu 0o, “Lese bhale ya bino tse.”

47 Abi iJesu 0 ro me iNatanieli khi 9o bhale obini
lue la, iJesu 00, “Egbegbi onge iZireni na, oni 0a ya
lo egbholi.”

48 INatanieli ¢ mhila li, “Se u gho lese mhe?”
IJesu 0o, “Mhi she me abiuro la udi gkhua eni neni
iFilipuolue.”

49 [Natanieli 09, “Osese, Omi Eshinegba u khi,
oghie oyi iZireni!”

50 [Jesu 00, “Itobo khi mhie khi mhi me e udi
okhua eni u rog tighe miesug, u ya me emini e dose
ona.” 51 Q gbo gueye we, “A ya me khi idane
0 khueghie-a, a me khi igeni eyi Eshinegba e rote
idane e tiemhile ya nga shi mhemhe Omi Qgbo 0.”8

2

IJesu o ri ame mele onyo a

1 Ogbele onuzi-ese, a la iKena na eke iGalili ri
omueshi ya ngeli. Inyo iJesu ¢ la agho, 2AliluiJesu
ali eniye odukhokho eyoli shi oni ilegha ni a la ri
omueshi ngeli. 3 Abi onyo ni a la agho da o ro pfo,
inyo iJesu 9o iJesu, “Onyo e pfo we ro da.”

4]Jesu 00, “Inyo, khi ke gueye mhe emini mhi ya
li, itobo khi egheghe oyemhe ga ramhi ne.”

5 Inyo iJesu g gueye eni e so onyo, “A ri emini 0
da gueye e ghe akanya.”

§ 1:51 LizeIgbae 28.12

6 Tkpokpomhi idubo eche esesa e la epfe agho
na die ame e shi ni egbo iJu e ro kpe egbe a abi
ushi oyewe o ngme. Udubo oghuo oghuo, 9o mie
italabi ame ene. 7IJesu o gueye eni e so onyo, “A
ka die ame vo eni idubg esesa.” Igho e die ame
vQ ewe nya te unu tsue. 8Igho 0o, “A die o ghi oni
0 ri ukpeloe e khu oni ilegha.” Igho e die o ghi 0.
9 Oni o ri ukpeloe e khu ilegha 0 rote eni ame ni
a she ro mele onyo a da bino, ga kpe lese obini a
me we, ama eni e sg onyo e lese obini a me we.
Igho oni omose 0 lu ughue-omueshi je epfe ete, 1090
li, “Ashini a la riele emhi onana kpa, onyo onete
onana a kpe ro lasele na egbo da khue neni a ri
onyo oni o kpo-alasele, Elp 0 ze ni a ro ri onyg ona
kpe shi agho?”

11 0na o khi akanya gnyaloa oni odode ni iJesu
gbe. Eoli iKena na eke iGalili ¢ la riele 9. Onana o
ro ri ufumhi oyoli khase, ni eniye odukhokho eyoli
e ro mie oli suo.

120na o dose se, iJesu ali inyoli, ghe inygghuo oli
eni emose ali eniye odukhokho eyoli e tiemhi obini
iKapanomu. E la oobo ukuku ogbele.*

IJesu ¢ lo elemhi Owa oyi Eshinegba le
(iMat 21.12-13; iMak 11.15-17; iLuk 19.45-46)
13 Abi egheghe ukpe oyi egbo iJu ni a lu iPasova
o0 ro ti bhale, iJesu 0 nga obini i]erusalemu.T 140
bhale ya e khi egbo e la elemhi apfe oyi Owa oyi
Eshinegba ri ena ali isumha ali inekhukhu e de.
Eghuo e shito pfa ikpagho na egbo. 15 Igho iJesu
o rue ili ro lali utali ulumhekie ro khu we ya lase

* 2:12 LizeiMat4.13 T 2:13 Lize Okiali 12.1-27

nya, ghe eni ena ali isumha; ¢ miatse we ikpagho
kua, o0 ghi we abo okphe kpha ku-a. 16 Q¢ eni e
ri inekhukhu e de, “A muno we ana-a! Se a li
ri owa oyi Ita mhemhe e mele oki a.” 17 Eniye
odukhokho eyoli e ya yelele emini a kpe keke shi
Ebe-no-pfuase khi, “Ingme owa oye o mu mhe
egbe gha.”}

18 Igho enighie eyi iJu e mhila iJesu ini ¢ mholi
ikanya gnyaloa ni ¢ ya gbe ni o ya rokhase ewe khi ¢
mholi afu ni ¢ ro riele enana nya.

191Jesu 9o we, “A bighi oni Owa oyi Eshinegba ona
nya ghe, mhi ya gho riele ¢ to ogbele ese.”S

20 Enighie eyi iJu e ke mhila, “Owa ni a ri ikpe
egbhueva ali esesa to wa lie khi u ri ogbele ese tse
yariele to?”

21 Ama egbe oyoli ¢ ri oni Owa oyi Eshinegba ni
0 ngme khokho. 22 Abi ¢ ro ghu-a ni Eshinegba 0 ro
gbo guise 9 le, eniye odukhokho eyoli e ro tighe sa
ya to emini g ke ngme. Ona o rewe mie ungmembhi
oni o la Ebe-no-pfuase, ali ingme oyi iJesu lolo suo.

23 Egheghe ni iJesu ¢ ro la iJerusalemu, ikhi
egheghe ukpe iPasova, ebubu egbo e ro mie gli sug
itobo khi e me ikanya gnyaloa ni 0 ghe. 24 Ama iJesu
0a ya reghenga we obo itobo khi ¢ lese emini egbo
e khi pfo nya. 25 Qa khi ogbo 0 ke gho ya gue ingme
oyi egbo ye oli, itobo khi ¢ she lese emini o la we
udu.

3

IJesu ali iNikodemosi

i 2:17 Li ze Iwolo 69.9 § 2:19 Li ze iMat 26.61; 27.40; iMak
14.58;15.29

1 Omose gghuo 0 la ¢ ni ¢ la otu iFarisi, ¢ khi
okhemhue ni ¢ mu eloe shi elemhi iJu, a lu oli
iNikodemosi. 2 Qni omgQse gna ¢ bhale deba iJesu
eliyose eleghuo, 00 li, “Osese, anye lese khi oni 0o
sese ni 0 rote obo oyi Eshinegba bhale u khi. Itobo
khi ogbokhoghuo ga ya dobe ke ghe ikanya gnyaloa
enabi u wa gbe ena ini Eshinegba ga nu oli la.”

31Jesu 0o li, “Mhi gue igesikia ye khi, ini aa li riele
0gbo bia, oa ya me Eghiele oyi Eshinegba.”

4 INikodemosi 00 li, “Se a li gho riele ogbo ni 0
womhe se bia? Eri ¢ gbo ya lo inyoli elemhi ni ¢
ghoriele oli bia?”

5IJesu o soli 0, 00 li, “Mhi gue igesikia ye khi, aa
me 9gbokhgghuo ni ¢ ya lo Eghiele oyi Eshinegba ini
aa bia li elemhi ame ali elemhi Ayemhe. ¢ Qmose
ali okpotso ee bia ggbo alo ghugbugbu, ama Ayemhe
oyi Eshinegba a ro riele 9gbo ¢ bia elemhi ayembhe.
7Khi ze ni ungmemhi ni mhie khi, ‘A memariele e
yabia,” oligho riabg she. 8Obini o ghole akpekpeli
o li e je, eri awa lie sug abi o lie 1li, ama awa aa
ya me oli. Igho ingme oyi eni a riele bia elemhi
Ayembhe oyi Eshinegba e 1i.”

9INikodemosi 0 mhila iJesu, “Se a lie me gho?”

10 JJesu 00, “Yeye ukpokpo-0gbo oguebe ni u lie
sese egbo eke iZireni waa lese ona? 11 Abi o li mhi
li gue oli e ye khi emini anye lese, anye e ngme.
Emini anye me, anye e gueye agho. Ama aa nono
ni a mie usomhi oyi anye sug. 12Ini waa mie
mhe suo ini mhi gue ingme ena agbo ona ye, se
u lie mie mhe sug ini mhi gue ingme iloghie ye?
13 Qgbokhoghuo 0a kpe ye iloghie jele ghue, se ni
mhemhe Omi Qgbo ni mhi rote iloghie tiemhie.

14 Abi iMosisi ¢ ke 1i ge enye ni a ri igolu lumhi shi
ukpokpo, ni ¢ tsua li idane obini odagbe ifufu, igho
amema li tsua Omi Qgbo idane.™ 15 Egheghe agho,
onini 0 da mie gli sug, 0 yamholi agho na aghogagbo.

16 “Irari khi Eshinegba 0 ¢ nono ingme oyi agho
gba, 10li ¢ ro rue Omigli oni gmQse Qtugghuo kpe
na agbo, egheghe agho onini 0 da mie 9li sug ne,
oa ya pfua, ama o ya mholi agho na aghoagbo.
17 Eshinegba ga ghie omi ¢li bhale agbo, ni ¢ bhale
ya pfa ezo mu egbonaagho, erig ghie 9li, o bhaleya
mie agho pfuese. 18 Aa ya pfa ezo mu gni ¢ da mie
Omi Eshinegba sug, ama gni 0a da mie gli sug, a she
pfa ezo mu oli se, itobo khi ga mie Omi Eshinegba
otuoghuo kpe suo. 19 Abi a lie so oni ezo na. Akpa o
bhale agho, ama egbo e nono alo ebili ne, itobo khi
ikanya ebe ee ghe. 20 Oni ¢ ghe ikanya ebe 0a ya
nono akpd, ga tighe e bhale akpd itobo khi ikanya
eyoli e ya ri udi lasele ini e bhale akpa. 21 Ama oni
0 da ri ungmembhi oyi Eshinegba ni o khi igesikia a
gbe akanya ne, ¢ bhale dkpa ashini a te e me eke, ni
ikanya eyoli e rokhase khi ode oyi Eshinegba o rote.”

Otsele ni iJoni ¢ pfi shiingme oyi iJesu
22 Ele lese iJesu ali eniye odukhokho eyoli e je
eke iJudia. O nu we la oobg ukuku egheghe, 00
batazi egbo. 23IJoni ¢ la Ainoni ni ga nue shi iSal-
imu li batazi egbo, itobg khi ame e lo bu shi agho.
Egbo e je agho deba li ni 0 batazi we. 24 Egheghe

agho aa mu IJoni shi owa ighumha ne.t
25 Eniye odukhokho eyi iJoni eghuo e nu ogbo
iJu oghuo khako shi ingme ikpeghe a ona ugambhi.

* 3:14 LizeiNoba 21.9 T 3:24 Lize iMat 14.3; iMak 6.17; iLuk
3.19-20

26Tgho e le deba iJoni, ee, “Osese, u ke yelele omose
oghuo ni u ke batazi, gni u ngme ingme oyoli epfe
oke iJodani elegho, 0 li e batazi egbo, loli egbo nya e
ke na deba memena.”

27 IJoni 00 we, “Aa me emhikhoghuo ni ggbo 0
mholi ni ga khi Eshinegba ¢ roli na. 28 Ee ena
a ga sug abi mhi rg lie khi ga khi mhemhe mhi
khi Qmiepfuese, khi eri a li ghie mhe ralo na li.
29 Omose 0ni @ rue gmueshi ¢ khi ughue omueshi. Eri
omoOle Oni OmQse Oni 0 rue omueshi ¢ ri eso shi eke
migha ke khe ughue gmueshi. O kha da sug khi
omogle 0 da ngme ne, eghe ee mu 9li. Igho eghe e
lie mu mhe memena, igho oghele oyemhe o gbo
vo. 30 Ufumhi oyoli o mema ke nga shig, ufumhi
oyemhe ¢ 0 ke tiemhi.

31 “Oni o rote ilimhi tiemhie ¢ fu dose egbo
nya. Oni 0 rote agho ana lasele, ona agho ona o
khi. Irarigho, ingmembhi eyi agho ana a ke ngme.
Ama oni 0 rote ilimhi tiemhie ¢ fu dose egbo nya.
32Emini g me ali emini g sugilimhi, g gue e ye egbo,
ama Qgbokhgghuo ga mie 9li sug. 33 Oni 90 da mie
eminio gueye agbo sug ne, eri g rokhase khiigesikia
Eshinegba ¢ ngme. 34 Qni Eshinegba ¢ ghie, 00 ngme
ungmembhi oyi Eshinegba, itobo khi eri Eshinegba 0
ri Ayemhe oyoli na li gbe ku 9. 35 Eri Eshinegba Ita
0 nono ingme oyi Omioli oni gmgQse, irarigho o ro ri
emhikpangali 0b0.8 36 Qni 0 da mie Omioli suo ne,
eri 0o mholi agho na aghoagbo, ama oni ¢ da kie oli
ne, oa ya mholi agbo, eri ibiselemhi oyi Eshinegba
00 debali agboagbo.”

i 3:28 LizeiJon1.20 § 3:35 LizeiMat 11.27;iLuk 10.22

4

IJesu o nu gkpotso onge iSameria ngme

1Egbo iFarisi e sug khi ebubu egbo e deba iJesu,
ali khi o gho batazi eniye odukhokho bu dgse iJoni.
2QakhiiJesu o ri obo oyoli mema batazi egbo, ama
eniye odukhokho eyoli e batazi egbg. 3 Igho abi
iJesu ¢ ro suo ingme ni egbo e ngme, o rote eke
iJudia vu, 0 mu egbe pfi je iGalili. 4 Q ya rote ode
iSameria dose abi ¢ ro le iGalili.

5Igho ¢ bhale eoli na lu iSicha ni o la eke iSame-
ria, ni 0a nue shi eke ni iGiekopu 0 ro na ijosefu
omioli oni omose.™

6 Aghoilijia oni a lu ilijia oyiiGiekopu o la. Olgse
iJesu itobo okiali ni ¢ kia ramhi agho, igho o shito
epfe oni ilijia. Qguota 0 lese mu eke oni egheghe.

7 Qkpotso onge iSameria gghuo ¢ bhale ya a ame.
IJesu 00 li, “Die ame na mhe da.” & Egheghe
agho eniye odukhokho eyoli e she lo ifuapfe ya de
eminale.

9 Oni gkpotso Onge iSameria Qo9 iJesu, “Onge iJu u
khi, mhemhe mhi khi gnge iSameria, se u ke li a lie
mhi die ame ne da?” Emini o ze ni ¢ ro ngme na
khi, egbo iJu ali egbo iSameria ea ri egbe e ti emhi
egbe.T

10 JJesu o li, “Ini u lese isomhopfa ni Eshinegba
0 rd na ogbo lo, ni u gho ro lese emini ggbo ni Qo
mhila e ame o khilg, u kha mhilali ¢ ri ame ne da.
Egheghe agho ni ¢ ri ame ni e ri agho o0 na ogbo ne
da.”

* 4:5 LizeIghae 33.19;ijosh 24.32 T 4:9 Lize Ezira 4.1-5; iNee
412

11 Oni okpotso 0 ke mhila iJesu, 00, “Oga, waa
mholi emhi ni a rg ¢ a ame, oni ilijia o limhi. Obo
u ke te ya me eni ame ni e ri agbo 0 na ogbo na a
mhe da? 12 Eri u ke lie khi yeye u fu dose iGiekopu
ita anye kpa?” Loli ¢ to oni ilijia ona, ni ¢ ri gli na
anye, niloli ali imiogli ali elamhakg eyoli e gbo te o

a.

13TJesu o yasolio,oli, “Onini 0 da da ame eyi
ilijia ena, okiame o gho ya gbe oli. 14 Ama okiame
oa tigbe ke e gbe onini 0 da da ame ni mhi yaro na
li da. Itobo khi ame eyemhe e ya mele oke ni ga ke
ya khakha ghue shi gli elemhi, ni o ya ke sha kule
ri agho na agboagbo na li.”

15 Oni gkpotso 00, “Oga Kpekpe ri eni ame na mhe
da ini okiame o khi ke gho ghe mhe, ini mhi khi ke
gbo bhale akana ya a ame.”

16]Jesu 00, “Ka lu gmose ni ¢ rue e shi bhale.”

17 Oni gkpotso 00, “Mhia mholi omgse.” IJesu 00
li, “Igesikia 19, ni u we khi u a mholi omose, 18 itobo
khi u she kpe mholi emgse oshe ni u kpe ngeli na.
Oni u ga nu la memena, ga khilgli ¢ re shi.”

19 Oni okpotso 00, “Kie! Qga, mhi she me oli khi
omekeguele Qyi Eshinegba u khi. 20 Ukhombhi ute
onana eni e bia anye egbo iSameria, e kpe la ga
ugamhi, ama ee egbo iJu, e khi iJerusalemu awa
mema la ke ga ugamhi.”

217Jesu 00 li, “Mie mhe suo khi egheghe 0o bhale
niuakerolaukhomhiute ona, we khiiJerusalemu
ya ga Ita. 22 Emini ee egbo iSameria aa lese, a ga,
ama anye lese emini anye e ga itobo khi obg oyiiju
imiepfuese o te bhale. 23 Ama, egheghe 9o bhale,
oni egheghe o she ramhi ni egbo eni e ri igesikia e
ga Eshinegba e rg ya ke ga li abi Ayemhe oyoli o li

rokhase we, e gbo te ode igesikia ga li, itobo khi egbo
eni e ligho o gali, 00 noOno. 24 Ayemhe oyi Eshinegba
0 khi, eni ee ga li e mema ya ke ga li abi Ayemhe o
rokhase we, ali rote ode igesikia.”

25 Oni gkpotso 00 iJesu, “Mhi lese khi Qmiepfuese
(oni a lu iKirisiti) 0 ¢ bhale. O kha bhale, ¢ ya
khueghie emhikpa gueye anye.”

26Jesu 0 s0 gni Qkpotso 9, “Loli mhi khi ni mhinu
engme ena.”

27 Abi e kie li ngme, eniye odukhokho eyoli e
bhale ya e khi ¢ nu gkpotso 0 ngme, o ri abo sha
we. Ongewe ga mhila li, “Elop wa nono?” Wekhi e ri
e mhila li, “Elg 0 ze nu u ro nu ¢li e ngme?”

28 Igho oni okpotso 0 ze akhe ame oyoli obo shi
agho, o je ifuapfe kia gueye egbo, 00 lie, 29 “A bhale
ka ghe omose gghuo ni 9 gue emini mhi ga riele
ghue nya ye mhe. Omiepfuese 0 fe ya khi?” 30 Egbo
e ve gbii te ifuapfe bhale ashini iJesu o la.

31 Egheghe agho, eniye odukhokho eyoli e ke
lema li, “Osese, waa ke le eminale.”

32]Jesu 0o we, “Mhi mholi eminale ni mhia le ni
aa lese.” 33 Eniye odukhokho eyoli e mhila eghe
wé, “Eri ggbokhoghuo 0 kpe ri eminale ghi ¢ 1e?”

341Jesu 0o we, “Eminale oyemhe khi, ni mhiriele
oghuemhe oyi gni 0 ghie mhe, ni mhi ro gho gbe
akanya oyoli pfo. 35 Aa she ngme ¢ khi, ‘Iki ene e ke
kpole ni a ro ke ya khiese emhi ekomhi’? Mhi gue e
ye e memena, a bino khi emhi ekomhi na ishemhi
e she bie ni a khiese. 3¢ Memena a she e fali eni
e khiese ishemhi ota akanya, ni e ke khiese ikhiese
nioriaghonaagboagbo o bhale. Egheghe aghonia
bhale ya e khi eni e ro ko ali eni e khiese e ga kughe

ke ghele. 37Onana o rokhase khi emini egbo e ngme
khi igesikia o khi, ikhi ungmembhi ni 9o, ‘Oni 0 ro
ko, 0 kioda shi gni ¢ khiese.” 38 Eri mhi ghie ¢ a ka
khiese emini aa ro ko. Egbo elese e ya ghe ikanya
ni e toto rewe ko, ama ee a me eleli ikanya eyewe.”

Ebubu egbo iSameria e miesug

39 Ebubu egbo iSameria ni e la oni eoli e ri itobo
emini oni Qkpotso 0gho ¢ gueye we mie iJesu suo,
ikhi emini 0 ngme ni 9o, “A bhale ya ghe oni ¢ gue
emini mhi ga riele ghue nya yemhe.” 40 Abi eni
egbo iSameria e rg bhale deba iJesu, e lema li ¢
kpekpe 0 ku shi na ewe. Igho iJesu ¢ ku shi na we
ogbele eva.

41 Ebubu egbo elese e gho mie iJesu sug itobo
ingmembhi ni ¢ nu we ngme. 42 Eni egbo e ke oni
okpotso, “Anye she miesugo memena. Qa khi itobo
emini u gueye anye tse anye ro miesuog, ama itobo
khi anye she sug emini ¢ ngme, anye gbo lese
egbegbo khi gni omose ona 0 ga khi oni Omiepfuese.”

IJesu o ri omi oni 0 gbe akanya igometini o fu ze
(iMat 8.5-13; iLuk 7.1-10)

43 JJesu o la iSameria ramhi ogbele eva. O rote
agho vu je iGalili. 44 Q she kpe lie khi egbo ea la
eoli oyi omekeguele 0yi Eshinegba a mu ekpe na li.f
45 Abi ¢ ro lo eke iGalili le, egbo iGalili e mie oli
egbegho, itobo khi ukpeloe oyewe iJesu o la ghe
ikanya gnyaloa ni g la iJerusalemu gbe abi e ro riele
ukpe iPasova.§

46]gho iJesu 0 gho nyene egbe je iKena niola eke
iGalili, ashini ¢ ke la ri ame mele onyo a. Omgse

i 4:44 LizeiMat13.57;iMak 6.4; iL.uk 4.24 § 4:45 LizeiJon2.23



iJoni 4:47 XV iJoni 5:4

oghuo ni ¢ gbe akanya igometi 0 la akagho, ni omi
oli 0 la iKapanomu ghua.® 47 Qni omose 0 suo khi
iJesu g rote eke iJudia e bhale iGalili. Igho ¢ bhale
ya lema iJesu ¢ kpekpe o deba lue ya nu loli ri omi
lue, ni ga ze ni ¢ la ako eghuli ze. 48 Jesu 9o, “Ini

49 Oni omgse ni 0 ghe akanya igometi, 00,
“Onomhue, kpekpe bhale neni omimhe 0o ghua.”

50TJesu 9o li, “Ke je khi omie 0 ya ze, ga ya ghu.”
Oni gmQse 0 mie emini iJesu 9 gueye 0 suo, 90 je.
51 Abi 0 ro je, eni ee ga li, e bhale ya lona li ode, e
gueye oli, “Omie o she ze.”

52 Oni omose 0 mhila we, “Egheghe onoghuo oni
omo 0 la ze?” E gueye oli khi, “Agogo oghuo gguota
oode oni omo 0 la ze.” 53 Oni ita oni omo 0 sato khi
egheghe agho tee iJesu ¢ la gueye lue, “Omie 0 ya
ze.” Loli ali apfe oli nya e mie iJesu sug.

>40Onana o khi akanya gnyaloa onuzi-eva ni iJesu
0 gbe abi ¢ ro rote eke iJudia bhale iGalili.

S

IJesu ¢ ri omose 9ghuo ni 00 ghua ze

1 Abi a ro me ingme ena se, iJesu ¢ nga obini
iJerusalemu shi ukpe ni egbo iJu e riele. 2 Mena,
ode unuekpe nialulsumha olaiJerusalemu. Ateke
ni oke o chocho shi o la agho. IBetisaida a ri elemhi
Iburu ee lu oni oke. Ikuku ikholo ishenia ghiela
gase oni oke. 3 Ebubu egbo ni ea ze, ikhi ezalo, ali
eni ea dobe e kia ali eni e ghu eghe-a, e yeshi gase
oni oke. Eri e migha khe egheghe ni a ro ¢ wushe
oni oke-a. 4 [Irari khi o mholi egheghe ni ageni gyi

* 4:46 Lizeijon2.1-11

Eshinegba 0 roo tiemhi elemhi oni oke ya wushe oli-
a. Egheghe agho onini 0 da kpe te odode ya tiemhi
oni oke ini gni ageni ¢ lese wushe oli-a se, a roli ze,
ughuamhi onini o tseku yese oli e ngme] 5 Omose
oghuo 0 la agho ni o she gha ikpe uye-ali-igbelele
abi o te e ghua. 6IJesu ¢ bhale ya e oni gmgse shi
agho, o lese khi ¢ she la agho tese. IJesu ¢ mhila li,
00 li, “Wa nono ni u ze?”

7 Oni omQse ni 90 ghua 0 so li 9, 00, “Oga mhi
aa mholi ogbo ni ¢ ya kpaghie mhe obo mu mhe
tiemhi elemhi oke. A kha da lese wushe oke-a se,
ni mhi rgo da mu egbe ni mhi tiemhi ne, ogbo olese
0 kpe tiemhi khe mhe.”

8IghoiJesu 0oli, “Vule! Rue iya oye mhue obo ni
u ke kia.” 91gho oni omose 0 ze agho agho, o rue iya
oyoli, 0o kia. Elegho o khi Ogbele iyemhea oyi egbo
iJu.

10 Enighie eyi iJu ee oni omgse ni a ro ze, “Kieee!
Amo o khi Ogbele iyemhea oyi egbo iJu. Eri u gbe
ushini Eshinegba 0 ro na iMosisi-a. Ighuighue lg ni
uro tsua iya oye ele iyemhea.”™

11 Oni omose 00, we, “Omose ni 0 re mhe ze 00
mhe, ‘Rue iya oye,u ke kia.” ”

12 E mhila li, “Oghuo ¢ khi oni ogbo ni 0 gueye u
rue oli eke u ke kia?”

130niomose niasheroze, gakelese oggbonioroli
ze, itobo khi iJesu ¢ she lo ifuabg egbo oni egheghe.

14 Abi aro me ena se, iJesu ¢ bhale ya e gni gmogse
ni 0 ro ze elemhi Owa oyi Eshinegba. IJesu 9o li.
“Ghekhe, abi u ro da ze se ena, khi ke gbo lamhe,
ini emhi obe olese niodgse anaokhiyalie.”

* 5:10 Li ze iNee 13.19; iJere 17.21

15 Igho oni gmose 0 vu, Q ya gueye egbo iJu khi
iJesu o re lue ze. 16 Itobo khi iJesu ¢ ghe ikanya
enana Ogbele iyemhea oyl egbo iJu, egbo iJu ee
jili oli. 17 IJesu o gueye we, 00, “Egheghe kpa
Itamhe o ro ghe akanya, igho mhemhe mbhi 1i lie
gbe akanya.”

18 Ttobo ungmembhi onana egbo iJu e ro mema
ghaliabieliyagbe oli-a. Qakhiitobo khi g gbe ushi
oyi Ogbele iyemhea oyi egbg iJu tse ero ye ugbhamhi
oyoli, ama itobg khi ¢¢ khi Eshinegba ¢ khi Ita loli.
Eliekhieliorionana alie khi otu loli ali Eshinegba
e khi.

Eshinegba ¢ ri afu na Omi gli

19 JJesu o gueye we, 00, “Abi o li mhi li gue oli
e ye e, khi mhemhe Omi Eshinegba mhi aa dobe
ya riele emhikhoghuo 0otsobg oyemhe, ama emini
mhi me khi Eshinegba itamhe 00 riele, mhi ya ke
riele. 20 Irari khi Ita ¢ nono ingme oyi omioli 0 ro
ri emini g riele nya khase ¢li. O ya gho ri emini e
fu dose ena khase mhe ni o ya sha e abg. 21 Abi
Ita o li guise eni e ghu-a le ni 0 gho ri agho na we,
igho mhemhe omi oli mhi li ya ri agbo na o¢ni 0
ghole mhe. 221ta ga ya ri ogbokhoghuo gue ezg, ama
omiogli ¢ ri afu na, ni 0 ro ri egbo gue ezo. 23Ni a
bhale ya e khi ggbokpa 9 mu ekpe na oni Omg abi a
li mu ekpe e na Ita. Oni ga da mu ekpe na gni Omo
0a mu ekpe na oni Ita ni o ghie oni Omo.

24 «“Abi o li mhi li gue oli e ye e khi, oni ¢ da suo
ungmemhi oyemhe ni 0 da gho mie gni ¢ ghie mhe
sug, 0 she mholi agho na agboagbo. Ogbo 0a ya pfa
ezo mu oli, itobo khi ¢ she rote ode eghuli lasele
bhale ode agho. 25 Abi o li mhi li gue oli e ye e khi

egheghe 00 bhale, oni egheghe na, ni eni e ghu-a e
ro ya suo ungmemhi oyi Omi Eshinegba, eni e da
suo ungmembhi oyoli, e ya la agbo. 26 Abi Ita o li khi
oniQriagho onaogbo,igho orioniaghona Omioli,
ni ¢ li ke ro na egbo. 27 Q she gho ri afu ni a ro so
ez0 na Omi oli, itobo khi loli ¢ khi Omi Qgbo.

28 “Emini mhi gueye e, o khi sha e abo, itobo khi
egheghe 00 bhale ni ilimhi nya ni a she ro to e ya
suo uruli oyoli. 29 E kha da sug oni uruli ne, e ya
guale, e te uji fie lase, eni e da riele onete, e ya
mholi agho, ama egbo ebe e ya guale shi epfua.t
30 Emhikhoghuo 0ala ¢ ni mhi dobe yariele 0otsobo
oyemhe. Abiitamhe ¢ gueye mhe mhili so ezo mhi
lie so ezo. Isg-ez0 oyemhe oni o migha 1o, itobg o0a
khi abi o ghole mhe mhilie ghe ikanya, ama emini
0 ghole Itamhe ni ¢ ghie mhe mhi ro gbe akanya.

A pfi otsele shi gni iJesu ¢ khi

31 “Mhi aa ya pfi otsele na egbe mhe. Mhi kha
pfiotsele na eghe mhe, egbo ea ya rue oni otsele shi
egbegho. 32 Ogboese 0 la 0 ni ¢ pfi otsele na mhe.
Mhi lese otsele oyoli ni 0 pfi e na mhe khi egbegho
lo.

33 “A she kpe ghie usombhi ghi iJoni, o pfi otsele
shi oni 0 khi igesikia.i 34 Ama oa khi eri mhi mu ma
otsele oyl 0gbo, eri mhi mema gue otsele ni iJoni 0
pfi na mhe ye e ini a mholi imiepfuese. 35 Eri iJoni
0 ge abi 4kpda ni o ro ode e khase e. Ukuku egheghe
alama mie oni akpd ni o ri eghe mu e.

36 “Mhi mholi otsele ni o fu dose otsele ni iJoni @
pfi na mhe. Ika ni Itamhe ¢ ro na mhe mhi gbe pfo

T 5:29 LizeiDan 12.2 I 5:33 LizeiJon 1.19-27;3.27-30

ni mhi kiele e gbe, e pfi otsele khi Itamhe ¢ ghie
mhe. 37 Itamhe ni ¢ ghie mhe ¢ she pfi otsele shi
ingme oyemhe. Aa tighe kpe suo uruli oyoli wekhi
eria tighe kpe me abi oli.§ 38 Ungmembhi oyoli gala
elemhi oye e, itobo khi aa mie oni 0 ghie sug. 39A
rosheka wena Ebe-no-pfuase, ni a dabi khilgli o ya
ri agho na agboagbo na e. Oni ebe ona loli o gbo
pfi otsele shi ingme oyemhe. 40 Ama aa nono ni a
bhale deba mhe, ini a mholi agbo.

41 “Qa khi ikueghie oyi egbo mhia nono. 42 Ama
mhi lese e. Mhi lese khi aa mholi inono oyi
Eshinegba shi udu o ye e 43 Eva oyi Itamhe mhi ro
bhale, ama aa mie mhe, ggboese ¢ kha ri eva oyoli
bhale deba e, a ya mie ¢li. 44 Emini o ze khi aa
miesuo khi, ikueghie ni o rote obg oyi egbo bhale
anono, ocho ni a kha rg ke nono oni o rote obo oyi
Eshinegba bhale.

45 “A khi sa khi mhia ya pfa ezo mu e odalo
oyi Itamhe. Oni ¢ pfa ezo mu e khi iMosisi ni a
regbenga. 46 Ini a mie iMosisi suo 19, a kha mie
mhe sug itobo khi ¢ keke ingme oyemhe shi ebe.
47 Ama abi aa ro mie emini 0 keke shi ebe suo, see
a ke li ya mie emini mhi gueye e suo?”

6

IJesu o ri eminale na ebubu egbo le
(iMat 14.13-21; iMak 6.30-44; iLuk 9.10-17)

1 Abi a ro me ingme enana se, iJesu o da oke
oniemhi no khishi na lu iGalili lasele je egele o.
(ITiberiasi a gbolo e lu oni oke.) 2Igho ebubu egbo
e ve deba li gbii, itobg khi e me ikanya gnyaloa ni @

§ 5:37 LizeiMat 3.17;iMak 1.11; iLuk 3.22

ri eni e ghua ze. 3Igho iJesu ali eniye odukhokho
eyoli e nga ukhomhi ute ya shitg. 4 Egheghe agho
ukpe iPasova oyi iJu o she ramhi.

> AbiiJesu ¢ yase alo, 0 me ebubu egbo ni e bhale
deba li, igho o mhila iFilipu, 00 li. “Obo awa te ya
de eminale ni e ya lo egbo ena le?” 6 Eri iJesu o
mema mbhila li ni ¢ ro mhese oli bino, itobo khi o
she kpe lese emini 19li ya riele shi udu.

7TFilipu 0 so iJesu 9, 00 li. “O kha tseku khi ifata
iki elele, ea ya lo ni a ro de eminale ni a me ya
kembhi pfiele-pfiele na we tono unu!”

8 Qtuoghuo eniye odukhokho eyoli ni a lu Aduru
ni ¢ khi inygghuo iSamao iPita, 09 li, 9 “Ukuku gmo
0 la akana ni ¢ tsua irui ibuledi ishe ali ifele aava.
Ashienana e kiayaramhi, niaa kemhinaegboena
nya?”

10 JJesu 0o li, “A ri eni egbo shitg.” Ebuli iyeye
e vo agho egbegbo. Eni egbo nya e shitg, emose
ni e lag tse, e khi egbo agbele asha ishe. 11 IJesu
0 rue eni ibuledi, ¢ tse Eshinegba uwegbe shi 9, o
kia kemhi na we. O ghbo ligho rue eni ifele, o tse
Eshinegba uwegbe shi 0, 0 kemhi na we. Eni egbo e
le, e kKhue.

12 Abi e ro le khue se, iJesu 0 gueye eniye
odukhokho eyoli, 09, “A kia sang iku we eni e le
kpole, a khi ze ni e li opfu-a.” 13 Abi e ke ro sano
we ghili, ighughu igbeva e vo iku ibuledi ni egbo e
le kpole.

14 Abi eni egbo e ro me ikanya gnyaloa ni ijesu
ghe, eelj, “Igesikialg khi omQse gna ¢ khi gmekeguele
ni e khi o ya bhale agbo.” 15 IJesu o lese khi eni
egbo e she gba abi eliyariitotorolikhioghie, igho,
lolighuo o te we ifuabo vu ya nga ukhombhi ute.

IJesu ¢ kia ukhomhi oke
(iMat 14.22-33; iMak 6.45-52)

16 Abi ogbomhi o ro mu eke eleghg, eniye
odukhokho eyoli e tiemhi oke ni o khishi. 17 Agho
e te lo gko-oke oniemhi ni o tsua we da lase je
iKapangmu. Oni egheghe obili o she bi, iJesu ¢ a
nu we la akagho. 18 Igho akpekpeli oniemhi o tsua
rughu we, oke o wushe kugbe. 19 Abi e ro kia
ukhomhi oke ramhi abi imali ese ali ene gho, e me
khi iJesu ¢ kia ukhomhi oke e bhale. Ulishi oo mu
we. 20Jesu 0o we, “Mhembhe 1o, ulishi o khi ke mu
e.” 211Igho, o ghole we ni e tsua iJesu shi elemhi
oko-oke oniemhi. Aghoagho oni gkg-oke oniemhi o
rambhi egele obini e je.

Egbo e nono iJesu u gase

22 Oghbeakolo eni ebubu egbo ni e kpe la olase
egele oke ukiekie obini o kpole ni eniye odukhokho
e kpe te vu. E lese khi gkg-oke oniemhi oghuo tse o
kpe la agho, eni egbo e lese khi eniye odukhokho
eyoli tse e la oni elemhi gko-oke oniemhi, ali khi
iJesu 0a nu we lo oni gko-oke oniemhi abi o rote
agho vu. 23 Iko-oke elese e rote obini iTiberiasi
bhale epfepfe ashini iJesu ¢ la ri eminale ni ebubu
egbo le, ni 0 la tse Eshinegba uwegbe shi eni em-
inale. 24 Abi eni egbo e me khi iJesu ali eniye
odukhokho eyoli ea la akagho, e dose lo ikg-oke, ni
e tsua we je iKapangmu, ni e ya nono ijesu gase.

IJesu ni ¢ khi Eminale ni o ri agbo o na 9gbo
25 Abi e ke ro me iJesu ukhomhi egele olase
oke ukiekie obini uzeva, ee oli, “Osese, egheghe
onoghuo urg ramhi oola?”

26 [Jesu 0 so we 0, 00 we, “Egbegbi-ingme mhi
gue e ye e, oa khi itobo khi a me ikanya gnyaloa ni
mhi gbe aro nono mhe, ama itobg eminale ni mhi
ro na e le khue. 27 A khi ke kuelea nono eminale
oyi agbo ona ni 0o yese-a, ama a ke kuelea nono
eminale ni 9o la 0 aghoagbo ni Omi Ogbo 0 ro ya
na e le. Itobo khi Eshinegba Ita ¢ she ri obg nga li
ukhombhi ¢ mie shi gli 0.”

28 Igho, e ke mhila li, e 0 li, “Elg anye ya ke li ni
anye ro ya ke gbe akanya ni o ghole Eshinegba?”

29TJesu 00 we, “Akanya oyi Eshinegba khi ni a ro
mie oni Q ghie sug.”

30E gbo mhila li, ee oli, “Ikanya gnyaloa eneghuo
uyariele khase nianyemenianyergyamie e suQ?
Elpuyariele? 31Eni e bia awa ele eminale nierote
idane de kule, Abi Ebe-no-pfuase o ngme khi. ‘O ri
eminale ni e te idane de kule na we le. ”*

32TJesu 0 so we 0, 00. “Egbegbi-ingme mhi gue
e ye e, a khi iMosisi 0 ri eminale te idane tiemhile
na e le, ama Itamhe 1glighuo ¢ rote idane ri egbeghi
eminale tiemhile ni e le. 33 Itobo khi eminale ni
Eshinegba 0 ro na ogbo, 1oli khi oni ¢ rote iloghie
bhale ya ri agho na egbo na agbo.” 3¢ Ee olj,
“Onomhue, kpekpe rote ana vu, ke ri oni eminale
ona na anye le.”

35 IJesu 0 so we 9, 00 we. “Mhemhe mhi khi
eminale ni o ri agho 0 na ogbo. Onini 0 da bhale
deba mhe, okiamhi ga kea ghe oli ghue, oni 0 da
mie mhe sug okiame oa tighe ke ya gbe oli. 36 Ama
mhi gueye e khi a she me mhe, ama aa kie mie
mhe sug. 37 Egbo ni Itamhe ¢ ro na mhe nya e

* 6:31 Lize Okiali 16.4,15; Iwolo 78.24

ya bhale deba mhe, oni 0 da bhale deba mhe ne
mhia ya khu oli vu. 38Itobo khi eri mhi rote iloghie
ilimhi tiemhile ni mhi rg riele gghuemhe oyi oni
0 ghie mhe, a khi ni mhi riele gghuemhe oyemhe.
39 Qghuemhe oyi Ita ni ¢ ghie mhe khi, ni a bhale
ya e khi okhoghuo eni 0 ro na mhe ga wa mhe-
a, ali ni mhi ro guise we le ri agho na we, ogbele
ni o kpukhokho. 49 Qghuemhe oyi Itamhe khi ni
0gbokpa ni ¢ da pfi alo bino omigli, ni 0 gho mie oli
suo 0 ya mholi agho na agboagbo. Mhi ya guise oli
le mhi gbo ri agho nali ogbele ni o kpukhokho.”

41 Ttobo khi iJesu 9o we, “‘Mhemhe mhi khi em-
inale ni o rote iloghie ilimhi tiemhile,” egbo iJu e
wolo shi 9. 42Igho e lie, “Onana ga she khi iJesu
omi iJosefu, ni anye lese itali ali inyoli? See ¢ ke lie
lie khi, ‘Mhemhe khi ibuledi ni o rote iloghie ilimhi
tiemhile.” ”

43 JJesu 0 so we 0, 00, “A khi ke wolo.
44 Qgbokhoghuo 0a la ¢ ni ¢ ya bhale deba mhe
ini 0a li khia khi Ita lglighuo ni ¢ ghie mhe ¢ ti 0
bhale, mhi ya guise oli le gbo ri agho na li ogbele
ni o kpukhokho. 45 Qmekeguele Qyi Eshinegba oghuo
0 kpe keke oli shi Ebe-no-pfuase khi, ‘Eshinegba
loli oghuo 0 ya sese egbo eyoli nya.” Ogbokpa ni 0
da ku esg-a na Ita, ni 0 rote obo oyoli wena, 0 ya
bhale deba mhe.t 46 Aa me ogbo ni 0 me Eshinegba
Ita ghue, ini ga li khi oni 0 rote obg oyogli bhale.
Lolighuo tse 0 me oli. 47 Egbegbi ingme mhi gueye
e, oni 0 da mie mhe sug, 0 she mholi agho na
aghboagbo 48 Mhemhe mhi khi eminale ni o ri agho
ona 0gbo. 49Eni e bia e, e le eminale ni e rote idane

T 6:45 Lize Aza54.13

de kule obini gdagbe-ifufu, e kie ghuloa. 50 Ama ona
0 khi eminale ni o rote iloghie tiemhile, gni ¢ da le
oli, oa ya ghu. 51 Mhemhe mhi khi eminale ni o ri
agbo 0 na ggbo, ni o rote iloghie tiemhile. Qnini Q
da le eminale ona, 0 ya mholi agbo na aghoagbo.
Oni eminale ona, idieghe oyemhe 1o, ni mhi ya ro
shi eke na agho ni e ro mholi agho.”

52 Abi iJesu 0 ro ngme ona se, egbo iJu e nu egbe
we khako ekhako oniemhi, ikhi. “See omQse Ona 0
liriidiegbe oyoli na awa yale?”

53JJesu 00, “Egbegbi ingme mhi gueye e, iniu a
li le idiegbe, ni u gho da olia eyi Omi Ogbo, wa ya
mholi agho. 54 Oni ¢ da le idieghe oyemhe ni ¢ gho
da olia eyemhe, 0 ya mholi agho na aghoagbo. O ya
mholi agbo itobg khi mhi ya guise glile ghoriagbo
na li ogbele ni o kpukhokho. 55 Idiegbe oyemhe
khiegbegbi eminale, glia eyemhe e gbo khi egbeghi
emini a da. 36 Qni ¢ da le idiegbe gyemhe ni ¢ gho
da olia eyemhe, 0 la elemhi oyemhe, mhemhe mhi
li la elemhi oyoli. 57 Abi Ita ni 0 mholi agbo ¢ ghie
mhe, mhili mholi oni agho, Igho oni ¢ da le idieghe
oyemhe 0 li ya mholi agho itobo oyemhe. 38 Onana
loli khi eminale ni o te iloghie tiemhile, ga li abi
eminale ni e rote idane de kule ni eni e bia e e kpe
le, niergkie ghua. Ama oni ¢ da le idieghe oyemhe
0 yala agbo agboagbo.”

59 Eni ingmembhi ena iJesu 0 ngme abi o li la
elemhi owa ugambhi ni o la iKapangmu sese.

Ingmembhi eyiiJesu nieriagbo na agboagbo 0 na
0gbo

60 Abi e ro suo eni ingmembhi ni iJesu 9o ngme,
ebubu eniye odukhokho eyiiJesu e ke, “Osese, ena
e ma ze dose e. Qghuo 0 dobe ya mie shi 9?”

61 Abi iJesu ¢ r¢ lese khi eniye odukhokho eyoli
e wolo, 00, “Eri ingmemhi eyemhe e yese e udu-a?
62 See a ke e ngme ini a me Omi Qgbo khi ¢ nga
iloghie ya shito obini ¢ kpe te tiemhile? 63 Ayemhe
oyi Eshinegba 0 ri agho ee na ggbo, ama Qgbo 0a
dobe ri agbho ee na 9gbo. Ingmemhi ni mhi nu e
ngme, obo oyi Ayemhe e te ee bhale, wewe eriagbo
ee na ogbo %4 Abi o rie khi igho, eghuo elemhi e, ea
miesuQ.” Itobo khi iJesu ¢ she kpe te eke lese eni
ea mie oli suo ali oni 0 ya ri 9li de. 65IJesu ¢ gbho
gueye we, 00 we, “Ona o ze khi mhi gueye e khi
0gbo 1olighuo ga dobe ya bhale deba mhe see ini Ita
orioniafunali.”

66 Ro te ana vu eniye odukhokho eyoli ebubu e
mu eghe pfi ea ke lama deba li. 67 IJesu ¢ mhila
eniye odukhokho etuogbava eyoli, 00 we, “Eri a
nono ni a livu?”

68 J[Samo iPita 0 so 0li 9, 00 li, “Onomhue, oghuo
anye ya le deba? Yeyeghuo u mholi ungmembhi ni
e ri agho na agboagbo 0 na ggbo. 69 Anye miesuo,
anye gbo lese khi yeyeghuo u khi Qni ¢ pfuase oyi
Eshinegba.”}

70 JJesu 0 s0 li 9, 00, “Oa khi ee ogbava mhi ze?
Ama gghuo elemhi e, gkphaghie ¢ khi!” 71 [Judasi ni
0 khi omi iSamo Isikaroti loli iJesu ¢ la ana ngme
ingme oyoli. IJudasi ¢ khi gghuo eniye odukhokho
Ogbava ni ¢ kie te ikpukhokho ri gli de.

i 6:69 LizeiMat 16.16;iMak 8.29;iL.uk 9.20

7

IJesu aliinyoghuo 0li

1 Abi a ro me ona se, iJesu ¢ kia gase eke iGalili.
Qalama je ekeiJudiaitobo khieni e mhese eyiegbo
iJu e nono abi e li ya gbe oli a. 2 Oni egheghe ukpe
okholo oyi iJu o ti bhale.* 31Igho Inyoghuo iJesu,
ee oli, “Wa ke rote ana lase, ni u ke je obini eke
iJudia nieniye odukhokho eye e me ikanya gnyaloa
ni uwa gbe? 4Qgbo ni 0 nono ni agho e lese lue ga
ya riele ingme sheli. Abi u ro ghe ikanya gshabo
ena, ri egbe e khase agbo gbo ni e lese oni u khi.”
> Egbegbo inygghuo 0li ea mie 9li suo.

6IJesu 00, “Egheghe oyemhe paramhine, Egheghe
ni a me kpa o ti e eloe. 7 Egbo na agho ea dobe
ya biselemhi e, ama ee biselemhi mhe itobo khi
mhia gueye we khi emini ee riele khi ea ti. 8 A ke
je obini a la riele ukpe, mhemhe mhia vu ne, itobo
khi egheghe oyemhe ga ramhi ne.” 9 Abi iJesu o
ngme gho se, oa ke te iGalili je ashikhoghuo.

10 Abi inygghuo oli e ro je obini oni ukpe okholo
se, 0 li je oobg, ama 0a ze ni egbo e me lue.

11 Eni e khi enighie eyi egbo iJu e la agho nono
iJesu gase, e mhila, “Ighe oni gmose 0ghg?”

12 Ebubu egbo e la oni ighaa khe akg shi ingme
oyi iJesu. Eghuo e lie khi iJesu khi ogbo onete
lo, eghuo e khi eri 0 mema di egbgo. 13 Ama
ogbokhoghuo ga ngme ingme oyoli lase ghoo, itobo
khi e na ulishi enighie eyi egbo iJu.

IJesu o la olele oyi oni ukpe sese

* 7:2 Lizeilev 23.34;iDeut 16.13

14 Abi a ro li oni ukpe ramhi ode, iJesu ¢ lo
elemhi owa oniemhi oyi Eshinegba, 0 sese egbo
ungmembhi oyi Eshinegba. 15 Enighie eyiiJunie suo
oni osese, abo e sha we, e lie, “Obo 0mOQse Ona ni Qa
ye owena okhoghuo ne o te mholi ilese enana?”

16 JJesu 0 so we 0, 0 li, “Osese ni mhia sese, ea
khi obo oyemhe o te bhale, ama obg oyi gni ¢ ghie
mhe bhale. 17 Oni o ghole ni ¢ riele oghuemhe
oyi Eshinegba ¢ ya lese khi osese ni mhia sese ini
obo oyi Eshinegba o te bhale, abi khi ungmembhi
ni o ghole mhe mhia ngme. 18 Oni 0 da ngme
ungmembhi oyi egholi, ekpe 00 nono ni egbo e ke
mu na loli, eri-tse khi oni 0 da ghe akanya ni o ro ti
oni 0 ghie 0 nga ne, 19li o khi ogbo ni o ti, ga ga khi
0gbo egbholi. 19 IMosisi ga ri ishi na e? Ama onge
e, oari eni ishi gbe. Elg o ke ze khi a nono ni a ghe
mhi a?”

20 Eni egbo e so oli 0, ee 0li, “Ayemhe gkphaghie o
la e egbe! Oghuo ¢ nono ni loli ghe-a?”

21 TJesu 0o, “Mhi riele onyaloa oghuo, o ro abo
sha e nya. 22 Ama abi o rie khia khi iMosisi ¢ ri
ushiishele-ana e (oamema khi obo oyiiMosisi o te
bhale, ama rote obo oyi eni e bia awa, o rote bhale),
eri a kiele e shele omg a ogbele iyemhea oyi egbo
iJu.f 231ni a shele omo a ogbele iyemhea oyi egbo
iJu,iniakhigbe Ushi oyiiMosisia, elg ze khia wola
khi mhi ro oni 9o ghua ze ogbele iyemhea?t 24 Akhi
ke bino ogbo alo gue ogbo ezg, a ke sg ezo shi abi o
1i.”

Egbo e mhila ini iJesu ¢ khi Oni Omiepfuese?

T 7:22 LizelIghae 17.10;iLev 12.3 I 7:23 LizeiJon5.9

25 Egheghe agho egbo eghuo ni e la iJerusalemu e
lie, “Oa khi gmgse ona enighie eyiiJu ee dua abi e li
ya gbe a? 26 Ghe oli sho! Oa khi loli ¢ la ana ngme
gbo ena ni ggbokhoghuo 0a li oli emhikhoghuo! Abi
khi eri enighie e she lama egbegbo khi loli ¢ khi
iKirisiti? 27 Awa aa lese obini omose 0ona 0 te bhale.
Ama egheghe ni iKirisiti o ro ya bhale, ggbokhoghuo
oaya lese obini o te ya bhale.”

28 Abi iJesu ¢ ro la elemhi Owa oyi Eshinegba
sese, 0 tsese lasele, 00, “A lese mhe, a gbo lese udi-
apfe ni mhi te lasele, ga khi mhemheghuo mhi ghie
egbemhe bhale akana, ama oni ¢ ghie mhe, ona
igesikialg. Aa lese 0li. 29 Ama mbhi lese oli itobg khi
obo oyoli mhi te bhale, 1glighuo ¢ ghie mhe bhale.”
30 Itobo ona e nono abi e li ya mu oli. Ama 0gbo
khoghuo 0a khu 9li, eariobo ti gli, itobg khi egheghe
oyoli ga ramhi ne 31 Ama ebubu egbo e kie mie 9li
suo, e ke, “Ini oni iKirisiti ¢ bhale, ¢ ya ghe ikanya
onyaloa ni e dgse eni gmQse gna 00 ghe ena?”

A ghie eni e khe ekhe e ka mu iJesu bhale

32 Egbo iFarisi e sug ingme ni egbo e ngme shi
iJesu egbe. Eni iFarisi ali ighie eyi ekpodalo-
ugamhi e ghie eni e la Owa Oyi Eshinegba e khe
ekhe e ka mu oli bhale. 33 IJesu oo li, “Ukuku
egheghe mhi mholi ya nu e la akana, mhi ya nyene
egbejeoyiltanigghie mhe. 34Ayanonomhe,ama
aa ya me mhe, ashini mhi ya la aa dobe ya ramhi
agho.”

35Enighie eyiiJu e nuegbe we e ngme, elie, “Obo
omQse QOna Q0 le ni ¢ ro lie khi awa aa ke ya me
lue? Eri ¢ vu e je ifui eoli oyi egbo iGiriki, obini
egbo eyawa e kia miatseku, ni ¢ 1a obo ke sese egbo

iGiriki? 36 Elo iJesu o ro li ngme, abi o ree, a ya
nono mhe aa me mhe, ali obini mhi ya la aa dobe
yaramhiagho?”

37 Ogbele ni o kpukhokho oni ukpe, ni khi khi
ogbele ni 0 mu eloe ne nya, iJesu ¢ vule, 0 rue unu
leghe, 00 1i, “Oni okiame 90 gbe ¢ bhale deba mhe
ya mo ame da.§ 38 Ebe-no-pfuase o ngme gho khi
oni 0 mie mhe suo khi oke ni o mholi ame eni ri
agho a na 9gbo o ya rote agho oyoli ke tu lasele.”™
39 Ayemhe ni eni mie gli sug e ya mie elelese, iJesu
orioniame agho o naangme. Ramhi oni egheghe,
oni Ayemhe oabhale ne, itobo khi aa yase ijesunga
ufumhi oniemhi ne.

Eni egbo ea ke lama shiegbe ¢

40 Abi eni egbo e ro sug ingmembhi eyoli, egbo
eghuo e ke, “Omekeguele gmose gna ¢ khi eghegho.”

41 Egbo elese e ke, “Loli ¢ khi oni QOmiepfuese.”
Elese ee, “See Omiepfuese 0 li rote iGalili lasele?
42 Ebe-no-pfuase o guele khi oni Omiepfuese, khi
unuekpe oyi iDefidi ¢ ya te lasele, iBetileemu a ya
bia li shi, eoli oyi iDefidi.”T 43 Igho okemhi o ri
itoboiJesuloweiteva. 44Egbo eghuo e nono ni ewe
e mu 0li, ama 0gbokhoghuo ga ri obo ti gli.

Umha mie iJesu suo oyi Enighie eyi egbo iJu
45 Abi eni e la Owa oyi Eshinegba oniemhi ee khe
ekhe e ro je deba iFarisi ali ighie eyi ekpodalo-
ugamhi, e mhila we, “Elo e ze khi a mu iJesu bhale
ghi anye?”

§ 7:37 LizeiLev23.36 * 7:38 LizeFzik47.1;iZaka14.8 T 7:42

46 Eni egbo ni e khe ekhe, e so we o, e li
“Ogbokhoghuo Qa tighe ngme abi gmgse gna ¢ lie
ngme ghue.”

47TFarisi e mhila we, ee, “Eri iJesu ¢ she li di e?”
48 “Aa tighe me ogbo iFarisi ali enighie eyi egbo iJu
ni e mie oli sug? 49Iiye! Ama eni egbo ebubu ena
ealese Ishi eyiiMosisi. Itobg ighg egbo ni Eshinegba
0 pfi unu na e khi.”

50 INikodemosi ni ¢ 1i khi gtugghuo eni e mhese
elemhi egbo iJunio kpe yameiJesueliyose, o mhila
eni egbo, 00,1 51 “Ushi oyawa 0a fe ngme gho a khi
pfa ezo umha-gueli mu ggbo ini aalisug ezonigya
gue, ali a gho guano emini Qo riele?”

52Eke 0li, “OngeiGalili yeye ulikhi? Kariele ebe
ze egbegbo khi u ya me khi gmekeguele 00 ya rote
iGalili bhale.”

53Igho ogbogbo nya ni 0 la agho, o je apfe oyoli.

8

Okpotso ni a gazu okia

1TJesu g je ukhomhi ute oyi eera olivu. 2 Eluzogbe
fiefie, iJesu ¢ gbo bhale elemhi Owa oyi Eshinegba,
ebubu egbo e bhale deba li, o shito ¢ sese we.
3 Esese Ishi eyi iMosisi ali iFarisi e mu gkpotso ni
a gazu okia obg-obg bhale ghi iJesu, e ro oli migha
odalo ighaa. 4 Ee iJesu, “Osese, eri a ga okpotso Ona
zu okia. S IMosisi 0 she kpe ro oni ushi shi eke
na anye, khi, okpotso ni a da ligho gazu okia, a ke
tono oli eche ghe-a. Elg u mhue ya ngme shi ona
mena?”* 6 Eri e ri ona kpe igha khe iJesu ini 0

I 7:50 LizeiJon3.1-2 * 8:5 LizeiLev20.10; iDeut 22.22-24

ngme ungmembhi ni e ya ro ri ingme de 0. Igho
iJesu 0 nyese egbe, o ri umiesobo o keke emhi shi
eke.

7 Abi e kie li mhila iJesu oni ogho ona, iJesu ¢
vule, 00, “Oni 0 lese khi 1oli ea kpe lamhe olamhe
ghue o kpe to oli eche.” 8 O gho nyese eghe, 0 keke
emhi shi eke. 9 Abi e ro sug ingme ni iJesu 0 ngme,
e gbhiaku-a otugghuo-gghuo rote eni egbhali. O ke
lese kpe iJesu ali oni gkpotso le shi agho ni ¢ kie
migha. 10]Jesu g vule, 00 oni gkpotso, “Ighe eni egbo
ni e pfa ezo mu e?”

11 Oni okpotso 00 li, “Mhi aa me ggbokhoghuo,
Onomhue.” IJesu 0o li, “Mhemhe mhi aa li pfa ezQ
mu e, ama ke le, khi ke gho lamhe.”

12TJesu o gho nu iFarisi ngme, 00 we, “Mhemhe
mhi khi dkpa oyi agho. Oni 0 da deba mhe ne, gaya
tighe kia alo ebili, ¢ ya mholi akpa ni o ri ode agbo
a khase ogbo.”t

13 Eni iFarisi ee oli, “Egbe e u pfi otsele na, egbo
ea ya rue otsele oye shi igesikia.”}

14 JJesu 00, “Iiye, ini mhi tseku pfi otsele na
egbembhe, egbegbi otsele 10 ni mhi pfi na egbemhe,
itobo khimhilese obini mhite bhale ali obini mhia
je. Ee, aalese obini mhi te bhale wekhi obini mhia
je. 15 Abi egbo na agho e li e so ezo ee a lie so
ez0Q, ama mhemhe mhi aa pfa ezo mu ggbokhoghuo.
16Ini mhiya so ezo, eghegho ezo mhia so, itobo khi
0a khi mhemheghuo mhi la. Ita ni ¢ ghie mhe ¢ nu
mhe la. 17 A keke oli shi ebe ushi oyee khi otsele
oyi egbo aava, o migha shi egbegbi otsele.§ 18 Mhi

T 8:12 LizeiMat5.14;ijon95 ¥ 8:13 Lizeijon531 S 8:17

pfi otsele na egbe mhe, Ita ni 0 ghie mhe ¢ gho pfi
otsele na mhe.”

19 Egheghe ana eni egbo e mhila li, “Ighe Ite?”

[Jesu 00 we, “Aa lese mhe wekhi Itamhe a lese.
Ini alese mhe lg, a kha lilese Itamhe.”

20 Elemhi Owa oyi Eshinegba ¢ la ngme eni in-
gmembhi ena abi ¢ kie li sese egbo, epfe ashini a
ri ikpati ni a ri ikpagho isomhopfa a shi ¢ migha.
Ogbokhoghuo ga kie mu oli, itobo khi egheghe oyoli
oaramhi ne.

21 JJesu 0 gholo lie we, “Mhi ya vu, a ya nono
mhe, a ya ghu shi olamhe oye e. Aa ya dobe ramhi
obini mhia je.”

22 Egbo iJu ee, “O khi awa aa dobe ya a ramhi
obini 19li a je. Eri ¢ fe ri ona a lie khi 1gli ya ghe
egbeoli-a?”

23 IJesu 00, “Egbo ena qoke-ola a khi, mhemhe
mhi rote iloghie tiemhie. Egbo ena agbo ona ee
a khi, mhemhe mhia khi gnge agho ona. 24 Itobo
igho mhi ro lie khi a ya ghu shi olamhe oye e ini a
1(1?1 miesug khi mhemhe mhi khi gni mhie khi mhi

1.”

25 Egbo iJu e mhila li, “Oghuo u khi?”

[Jesu 00, Oni mhi kie kpe rote ighaekele lie khi
mhi khi, mhi khi. 26 Mhi mholi ebubu ingme ali
ebubu umha-guekia ni mhi kha gue shi e egbe. Oni
0 ghie mhe, gna igesikia ¢ khi, ingmemhini ¢ gueye
mhe, mhi gue e ye agho.

27 Ea lese khi ingme oyi Ita li iJesu o gueye we.
28 JJesu 00, “Ini a da tsua Omi Qgbo idane shi
ukhombhi gora apfida a ya lese khi gni mhie khi mhi
khi, mhi khi. Oni egheghe a ya lese khi ga khi itoto
oyemhe mhi ro riele emini mhia riele, ama emini

Ita 0 sese mhe, mhia gueye agho. 29 Oni o ghie
mhe 0 nu mhe la, ga pfi mhe shi eke tse, itobo khi
oghuemhe oyoli mhia riele egheghe kpa.”

30 Ebubu egbo ni e sug khi iJesu 9 ngme eni
ingmembhi ena e mie oli suo.

Igesikiao yarueeo le

311Jesu o gueye egbo iJu ni e mie oli sug, 0o we,
“Ini a ri emini mhia sese e gha akanya, egbegbi
eniye odukhokho eyemhe a khi. 32 A yalese igesikia
ni o la ingme oyi Eshinegba, oni igesikia 0 ya rue e
0 le.” 33 Eni egbo iJu ee 0li, “Imi Aburaamu anye
khi, anye aa tigbe kpe lo ighumha oyi ggbokhoghuo
ghue! Elg urg li e ngme, ini u wa lie khi anye ya
khi eni a rue ighumha lasele?”™

34Jesu 0 so we 0, 00, “Egbegbi-ingme mhi gue e
ye e, khi ggbokpa ni ¢ da lamhe olamhe, oghumha
oyi olamhe ¢ khi 350ghumbha ¢a ya la apfe oyi oni g
mholi oli agboagbo, ama, omi gmhue-apfe 9o la apfe
aghoagbo. 36 Ini Omi Eshinegba ¢ da rue e ighumha
le, egbeghbo a rue e ighumbha le. 37 Mhi lese khi imi
Aburaamu a khi, ama a nono ode ni a te ya ghe
mhe a, itobo khi aa nono ingme ni mhi gueye e.
38 Emini Itamhe ¢ rokhase mhe mhi gueye e, ama
emini Ita e o gueye e, ariele.”

39E oli, “Aburaamu khi Ita anye.” IJesu ¢ ke, “Ini
imi Aburaamu a kha khi egbegho lo, a kha ke riele
emhi enabi g riele. 40 Abi o ri rie khia khi eghbegho
ingmembhi ni Eshinegba ¢ gueye mhe mhi gueye e,
ama a duaabialiyagbemhea. Aburaamu gariele
emhi eghogho! 41 Abi a li ena, igho ita e ¢ kpe 1i.”

* 8:33 LizeiMat3.9; iLuk 3.8

Ee 0li, “Anye a khi eniye ni a bia shi ukhomhi okia,
Eshinegba ¢ khi Ita gghuo kpe ni anye mholi.”

42TJesu 00 we, “Ini Eshinegba ¢ khi Ita e 1o, a kha
nono ingme oyemhe, itobo khi obo oyi Eshinegba
mhi te bhale, ni mhi ro la akana, oa khi omhese
oyemhe o re mhe bhale, amalgli o ghie mhe bhale.
43 Elg o ze khi ingmembhi ni mhi ngme khi ea lo
e esg? Itobo khi aa lama ri eghe mie ingme ni
mhi gueye 1lg. 44 Eniye eyi Qkphaghie ni ¢ khi ita
e a khi, oghuemhe oyi ita e a nono ni a ke riele.
Rote ighaekele 0 te khi ggbolo-egbo-a ali gloegbhue.
Igesikia 0a la li unu. Ingmembhi eyi oli, egbholi e khi
nya, itobo khi eri 9o lo egbholi abi ¢ li. Loli ¢ khi
ita egbholi nya. 45 Ama igesikia mhi gueye e khi,
itobo igho aa ro lama mie mhe sug 46 Qghuo elemhi
e 0 dobe ya guele khi mhi mholi ipfidg? Ini igesikia
mhi gueye e, elg e ze khi aa mie mhe sug? 47 Oni Q
da khi gyi Eshinegba g mema yarieso shiingmembhi
eyi Eshinegba, ama ee aa khi eyi Eshinegba 10li o ze
khi aa lama ro shi ungmembhi oyi Eshinegba.”

EminiiJesu oo khi loli khi

48 Eni egbo iJu e so 0li 0, “Anye a gue ngme o0li
mena ni anye ro ye khi gnge iSameria u khi, ali khi
ayemhe okphaghie o la e eghe?”

49Jesu o ke we, “Mhi aa mholi ayemhe gkphaghie.
Ama mhi ri ekpe na Itamhe, ama ee a ri eloe ghe
mhe. 50 Aa khi eri mhia nono ni egbo e ri ufumhi
na mhe; ama gni 90 nono ni a rg ekpe na mhe, loli
0 khi oni 0 sQ ezo ti eloe. 51 Egbegbi-ingme mhi gue
e ye e, oni 0 da ro shi osese oyemhe ne, 0a tighe ya
ghu ghue.”

52 Egbo iJu ee oli, “Eena anye tighe lese khi
ayemhe Qkphaghie o la e egbe. Aburaamu o she
ghua, emekeguele e she ghua, ama wa guele khi gni
0 da ro shi osese eye oa tighe ya ghu ghue. 53 1Ita
awa Aburaamu o she ghua, eri u ke e lie khi u fu
dose Aburaamu? Emekeguele e she 1i ghua. Qghuo
u fe sa khi u khi?”

54]Jesu 00 li, “Ini mhi ti egbe mhe nga, oni itinga
o khi afue. Itamhe oni ee a lu Eshinegba gye e, 10li ¢
khi oni 0 ti mhe nga. 55 Ee a kpe tigbe lese oli, ama
mhi lese oli. Ini mhie khi mhia lese 9li, gloegbhue
oni abi ee ena mhi kha khi. Ama mbhi lese oli, mhi
gbo ri ungmembhi oyoli gbe akanya. 56 Eri o ri eghe
mu Aburaamu ita e, abi ¢ ro sa usamhi abi loli ya
li me ogbele ibhale oyemhe. Abi 0 ro me ibhale
oyemhe, 0 ghele.”

S7EgboiJu ee oli, “Waa gbe ikpe egbhueva aliigbe
ne, wekhi eri u me Aburaamu!”

58]Jesu 0 1i, “Abi o li mhi li gue oli ye e, neni a bia
Aburaamu, mhi she kpe lag!”

59Igho e sano eche khi wewe ya tono 9li, ama,
ri egboli sheli, ¢ rote we ifuabg wa, ¢ ya fie Owa oyi
Eshinegba lase.

9

IJesu o khueghie ozalo alo a
1 Abi iJesu o li kia ode le, 0 me omgse Qghuo ni a
bia shi gzalo. 2 Eniye odukhokho eyi iJesu e mhila
li, “Osese, oghuo 0 lamhe ni o ze khi a bia omgse
onana 0zalo? Olamhe oyoli 1o, abi eyi eni e bia 1i?”
3IJesu 00 we, “Oa khi olamhe oyoli, wekhi eni e
biali, ama erio ze alo ni Eshinegba o ri ekpabg eyoli

khase elemhi agho oyi oni 0zalo. 4 Ogbe o kha da
kie lag ne, awa mema ya ke ghe ikanya eyi gni 0
ghie mhe, ele iyose 0¢ bhale ni ogbokhoghuo 0a ke
ro dobe ya gbe akanya. > Abi mhi li la agho ena,
mhemhe mhi khi gni ¢ ri akpa a na egbo ni e la
agb(').”*

6 IJesu 0 ngme ona se, 0 tono ete shi eke fose
igholo ro ma li alo. 7 Q¢ oni omgse, “Ke je oke ni
aluiSiloamu ni u ya kpe alo a.” Usomhi ni a ghie,
a riiSiloamu ngme. Igho oni gmgse 0 li vu ya kpe
alo-a. Qo jele apfe, 0o me eke.

8 Egbo eni e ga la kugbe ali egbo ni e kpe me oli
khi 9o ye omhila, ee. “Onana 0a she khi gzalo ni ¢
kpe e shitg akana mhila?”

9Egbo eghuo ee, “Lolilg,” ama eghuo ee, “Iiye o!
Oa khi loli, eri ona ¢ li kho li.” Ama oni om0se 00,
“Mhembhe o khi gueguegue.”

10 E mhila li, “Se o li kia ni u ro ke e me eke?”

110 we, “Omose 0ghuo ni a lu iJesu ¢ fose igholo
ma mhe alo, 0 mhe mhi je oke iSiloamu ya kpe alo
a. Igho mhi le ya kpe alo-a, 19li mhi ro ¢ me eke.”

12E oli. “Ighe 0li?” Qo we, “Mhi aa lese.”

Egbo iFarisi e de udi irgze 0yi oni omose

I3E rue oni omose ni 0 kpe ze alo ghi egbo iFarisi.
14Ogbele iyemhea oyi egbo iJu iJesu o ro fose igholo
ro khueghie oni omose alo-a. 15 Eni iFarisi e mhila
oni omoOse abi o li kia ni 0 ro ke e me eke. Qo we,
“IJesu o ri igholg ma mhe alo, mhi kpe alo-a, mhi
ro o me eke memena.”

16 Eghuo eni iFarisi ee, “Omose ni 0 riele ona
0a rote obo oyi Eshinegba bhale, itobo khi oa ri

* 9:5 LizeiMat 5.14; ijon 8.12

ushi oyi ogbele iyemhea oyi egbo iJu ghe akanya.”
Egbo iFarisi elese ee, “Se ogbo olamhe o li dobe
ya gbe akanya onyaloa onana?” Ingme ona o pfi
umhalama shi egbe 0 na we.

171gho eni egbo iFarisi e mhila gni gmose, “Yeye
ni iJesu o khueghie alo-a, elo u me ya ngme shi
ingme oyoli?”

0o we, “Omekeguele 19.”

18 Eni egbo iJu ea kie miesug khi oni gmose 0 kpe
ze alo, ali khi eri a khueghie o¢li alo-a. O ya ramhi
ni e ro ghie yalu eni e bia gni gmgse, 19 E mhila we,
“Omi e na? Onana e khi 0zalo a bia li? Se o ke li kia
ni o ro ke e me eke?”

20 Eni e bia li ee we, “Anye lese khi omi anye lo,
anye gho lese khi gzalo anye bia li. 21 Ama anye aa
lese abi ¢ li kia ni 0 ro ke e me eke, anye aa gbo lese
oni 0 khueghie oli alo-a. A mhila li, ga ke khi omo,
0 dobe ya ngme na egholi.” 22 Itobo khi ulishi egbo
ijJuomueniebialiergngme na. Irari khi eni egbo
iJu e she kpe ngme oli shi oghuo, khi ogbo ni ¢ da
mie shi g khiiJesu khi iKirisiti, khi eria khu oliowa
ugamhi ya fie. 23 Itobo ona eni e bia li e ro lie, “O
fu te ni g ngme e na egholi, a mhila li.”

24 Utonuzeva, e gho lu omose ni ¢ kpe ze alo, ee
oli, “Romhi Eshinegba khi u ya gue igesikia ye anye.
Itobo khi anye lese khi omogse ni ¢ re ze khi ggbo
olamhelo.”

25 Q0 we, “Mhi aa lese ini ggbo olamhe lg, ama
emhioghuo ni mhilese khi, gzalo mhi kpe khi, ama
memena mhi she e me eke.”

26 E mhila li, “Se ¢ fe li e? Se o li khueghie-a e alo
a?”

2706 we, “Mhi kpe gueye e, aa lama shi mhe
0, elo 0 ke ze ni a ro 90 nono ni a gho sug oni
ungmemhi? Eri a li e nono ni a li khi eniye
odukhokho eyoli?”

28 E tsue 0li, ee oli, “Omo odukhokho Qyi oni omose
onayeye ukhi, iniitselg, ama eniye odukhokho eyi
iMosisi anye khi. 29 Anye lese khi Eshinegba 0 nu
iMosisi ngme, ama anye aa lese obini gmose ona 0
te bhale.”

30 Oni omose 00 we, “Uza 1o e, ni aa ro lese
obini ¢ te bhale, ama 19li 0 khueghie mhe alo-
a. 31 Awa lese khi Eshinegba 0a ya sug iromhi oyi
egbo olamhe, ama iromhi oyi eni e ri ekpe nali 0o
suo, ali eni e riele emini 0o nono e riele. 32 Rote
igbaekele agho, aa tighe suo ogbo ni 9 khueghie
ozalo ni o khia khi igho a bia li alo a ghue. 331Ini ga
khia khi gmgse ona khi obg oyi Eshinegba ¢ te bhale
1o, oa kha dobe li emhikhoghuo.”

34 E oli, “Elemhi olamhe a bia e shi, ni a la kuele,
se u li a nono ni u ke sese anye?” Igho e khu oli
elemhi owa ugamhi ya lase ¢ khi ke gho bhale ¢
ghue.

Itase-alo-a ona ayemhe

35 Abi iJesu 0 ro suo khi a khu oni omose owa
ugambhi ya lase, 0 nono oli me, ¢ mhila li, 9o 1i, “U
mie Omi Qgbo sug?”

36 Oni omose 0 li, “Oga, gueye mhe oni Omi Qgbo
0 khi, ni mhi mie oli suo!”

371Jesu 009 li, “U she me oli, Ioli 0 ga nu e ngme
ena.”

38 Oni omose 0 li, “Onomhue mhi miesug.” O
wugha ¢ kueghie iJesu.

39]Jesu oli, “Eri mhi bhale agho ona ya gue egbo
ez0, ishegho ni egbo ni e zalo e ke me eke, nieni e
kpe e me eke ni e ze alo.”

40 Egbo iFarisi eghuo ni e la akagho e sug ingme
ni 0 ngme, e mhila li, “Eri u we khi ezalo anye li
khi?”

41 TJesu 00 we, “Ini ezalo a khi lg, aa kha mholi
umha-guekia, ama abi ee a ke ro ye khi a me eke
na, onana o rokhase khi ena olamhe a khi.”

10

Okhe oyi grisumhakia

11Jesu 00, “Abi o li mhi li gue oli e ye e, khi, ogbo
ni ga da rote ode unuekpe lo ogba ni a ri isumha
shi, ni o rote oboese nga fiala lo ne oghiato ali oni
0 li iko ¢ khi. 2 Qgbo ni ¢ rote ode unuekpe lo, 1oli
0 khi grisumhakia Qyi isumha. 3 Eri gni 0o khe ekhe
ode unuekpe o khueghie ode-a na li, eni isumha e
sug uruli oyoliini g luisumha eyolieva abigrieva
na we, o re we kia lase. 4 Q kha da re wewe nya fie
lase ne, eri 00 ralo na we, eni isumha ee deba lj,
itobo khi e lese uruli oyoli. 5 E a ya deba ogboese,
eri e ri ochogho me ¢li ya ke na, itobo khi ea lese
uruli oyoli.”

6 Eri iJesu 0 ze okhe ona ro nu we ngme, ama ea
lese emini o ri gli ngme.

IJesu ni ¢ khi grisumhakia Qnete
7Igho iJesu o gbo le, “Egbegbi-ingme mhi gue
e ye e, mhemhe mhi khi ode unuekpe ni isumha
e rote e lo, ni e gho te e dose fie. 8 Egbo ni e kpe
bhale khe mhe, ighiato ali eni e li iko e khi, ama
eni isumha ea ri esg shi we 0. 9 Mhemhe mhi khi

ode unuekpe, onini 0 da rote mhemhe eghe ne, a ya
mie oli pfuese, o ya fie, 0 lo le, 0 me emhi le. 10Eri
oghiato o lese bhale ya do, 9 gbhe-a, 0 pfuse-a tse,
ama mhi she bhale ni a mholi agho, ni a mholi oli
gha pfo.

11 “Mhemhe mhi khi orisumhakia onete. Eri
orisumhakia Qnete 0 ri agho oyoli shi eke ni eni
isumha eyoli. 12 Oni a mie shi akanya irisumhakia
0a khi 1gli 0 mholi eni isumha, ini ¢ me khi akpo-
gene 00 bhale, o na tsua isumha kua, gni akpogene
0 tsua rughu eni isumha, ¢ vese we kua. 13 Oni a
mie shi oni akanya irisumhakia ¢ na vu, itobg khi
eni isumha ea khi eyoli, ali khi ea mu gli egbe.

14 “Mhemhe mhi khi grisumhakia onete, mhi lese
isumha eyemhe, eni isumha e lese. 15 Abi Ita o li
lese mhe, igho mhemhe mhi lese oli, ighg mhi ro
ri agho oyemhe shi eke na eni isumha.* 16 Isumha
elese e lag ni ea la elemhi ogha oyi isumha ona
memena. Mhi mema fie ya wolo we ma ¢. E ya
suo uruli oyemhe. E ya kugbe khi gghuo, e mholi
orisumhakia Qghuo. 17 Ita 0 nono ingme oyembhe,
itobo khi mhi lama ri aghg oyemhe shi eke, ni a
ro bhale ya e khi mhi ya gho me oli rue. 18 Aa me
0gbokhoghuo ni ¢ ya dobe mie mhe agho oyemhe.
Mhemhe gghuo mhi ro li shi eke. Mhi mholi afu ni
mhi ro ¢ ze oli obg, mhi gho dobe ya rue oli ini o
ghole mhe. Omhese ona Itamhe ¢ gueye mhe mhi
riele.”

19Eni ingmembhi enana e gho pfi umhalama shi
egbe 0 na egbo iJu. 20 Ebubu egbo e lie, “Ayemhe

* 10:15 LizeiMat 11.27;iLuk 10.22

okphaghie o lali egbe, ujili 0o kpha li. Elg e ze khia
ri esg o shi 0li 0?”

21 Ama egbo elese, ee oli, “Ingmemhi enana ea
dobe ya rote unu oyi 0ogbo ni ¢ mholi ayemhe
okphaghie lasele! Ayemhe okphaghie o dobe ya
khueghie gzalo alo a?”

22 Oni egheghe o khi egheghe oruame ni a ro li
ukpe ni a ro yelele abi a li ri Owa oyi Eshinegba
riele nga Eshinegba obg. Egheghe ulili lo. 23IJesu o
la atukpapfe oyi Owa oyi Eshinegba kia, ashini a lu
arakpha oyiiSolomoni. 24 Ebubu egbo iJu e le gase
oli, e mhila 1i, “Ele u ri anye ya shi alo ebili ramhi?
Khueghie igesikia ni o la g-a khase anye ini yeye u
khi iKirisiti!”

25 JJesu 00 we, “Mhi she kpe gueye e, ama aa
lama mie mhe suo. Ikanya gnyaloa ni mhi ri itoto
oyi Ita a ghe, wewe e pfi otsele na mhe. 26 Ama
aa lama miesuo, itobo khi aa la elemhi isumha
eyemhe. 27 Isumha eyemhe ee sug uruli oyemhe,
mhi lese we, ee deba mhe. 28 Mhi ri agho na
agboagbo na we, ea tigbe ya pfua. Aa me oni Q
ya dobe mie mhe ewe obg. 29 Itamhe ni ¢ ri eni
isumha nga mhe obo, o0 fu dose ggbokpa. Aa me Qni
0 dobe ya mie Ita ewe obg. 30 Mhemhe ali Itamhe
oghuo anye khi.”

31 Eni egbo iJu e gbo sano eche eke e tono oli.
32]Jesu 00 we, “Mhi she ghe ikanya ebubu ukpeloe
oye e, ni o khia khi Itamhe ¢ riitoto na mhe ni mhi
ro ghe we, onoghuo a tono mhe eche e shi ¢?”

33 Eni egbo iJu ee oli, “Qa khi itobo ikanya enete
e ze ni anye ro a tono e eche, ama, itobo khi u

pfi unu-a! Se yeye ogbo afue-afue u li e ke lie khi
Eshinegba u khi?”t

34 Jesu 00 we, “A she kpe keke oli shi ebe Ishi
eyi iMosisi khi Eshinegba 90 lie khi, ishinegba ee a
khi. 35 Anye she kpe lese khi emini ebe onopfuase
o ngme Kkhi igesikia o khi agboagbo, khi egbo ni a
she kpe gue ingme oyi Eshinegba ye, Eshinegba ¢
lu ishinegba. 36 Ita ¢ she ze mhe oda kee neni 0
ghie mhe bhale agbo, ini mhi ngme gho khi Omi
Eshinegba mhi khi, se a ke li a lie khi mhi a pfi unu-
a? 37 A khi mie mhe sug, ini mhi aa ya riele emini
Itamhe o riele. 38 Ama ini mhia riele we, ini aa ro
tseku mie mhe suo, a mie ikanya onyaloa ni mhia
gbe suo, ni a ro lese khi Ita ¢ la elemhi oyemhe,
mhemhe mhi lila elemhi oyi Ita.”

391Igho e ke gbo li dua ni wewe e mu iJesu, ama Q
pfue we, 0a ze we mu.

40]Jesu g da oke iJodani je ukiekie ashini iJoni g ke
la batazi egbo. Igho o bie ya la akagho.§ 41 Ebubu
egbo e bhale akagho deba li. Ee, “IJoni 0a gbe
ikanya onyaloa okhoghuo, ama ingmembhi ni iJoni
0 ngme shi ingme eyi iJesu, e bhale ya tse nya.”
42 Ebubu egbo ni e la akagho e mie iJesu suo.

11

Eghuli oyi iLazarosi
1Omose oghuo ni a lu iLazargsi ni ¢ la eoli iBetani,
0¢ ghua. IBetani iMeli ali inygghuo 0li ni gkpotso ni
alu iMata e la.* 2IMeli ona 0 ke ku ituale ni o pfie

T 10:33 LizeiLev24.16 I 10:34 LizeIwolo82.6 S 10:40 Li
zeiJon 1.28 * 11:1 LizeiLuk 10.38-39

ku Ongmhue awe, ni ¢ gbo riitsuni e la li ukhomhi
shishi ¢ ewe-a. Loli ¢ khi inygghuo iLazargsi ni
0 yeshi i ghua.T 3 Inyoghuo oli eni ikpotso e ghie
usomhi ghi iJesu, e 0 li, “Onomhue, omogle e 09
ghua.”

4 AbiiJesu g rosugona, 00 li, “Ughuamhi ona, ga
ya ghbe oli, ama, eri a me onana ni a me asha khi
ufumhi na Eshinegba ali Omi Eshinegba.”

5 IJesu 00 nono ingme oyi iMata ali iMeli ali
iLazarosi. 6 Abi o ro tseku sug khiil.azarosi ¢ ghua,
o kiela ashini o laramhi ogbele eva. 7Igho o gueye
eniye odukhokho eyoli, 00 we, “A ze ni awa mu
egbe pfi je obini eke iJudia.”

8 Eniye odukhokho eyoli e ¢ li, “Osese, ode ¢ a
nue ne ni egbo iju e ro 0 nono ni wewe tono e eche.
Oobo wa nono ni u gho nyene egbe je?”

9IJesu 00 we, “Oa khi te ele uzogbe ramhi ele
ogbomhi awa ro o0 me eke? Oni 0o kia ini ogbe o
la 9, 0a ya khi owe, itobg khi dkpa oyi agbo ona o
ro 0 me eke. 19 Ama ini ¢ ri alo ebili e kia, ¢ ya khi
owe, itobo khi ga mholi d&kpa ni 9 ro 0 me eke.”

11 Abi g ke ro ngme onana se, 0 gueye we, 00 we,
“ILazarosi omole awa 0 she lesea, ama mhia le ni
mhi ya guise oli le.”

12 Eniye odukhokho eyoli e 0 1i, “Abi 9 ro da lese-
aegho,oyaze.”

13 Eri IJesu o ro li lie khi iLazarogsi ¢ she ghua,
ama e dabi khi egbegbi olese 0 ngme. 14Igho iJesu
0 guele ghoo khi iLazarosi ¢ she ghu-a. 15 Ama
itobo oye e, egbe e mu mhe shi ¢ khi mhi aa nu oli

T 11:2 Lizeijon12.3



iJoni 11:16 xliv iJoni 11:30

la akagho ni ¢ ro ghu-a, ni a ro mie mhe suog. A ze
ni awa le deba li.

16 ITomosi ni a gho li e lu iDidimosi, 00 eniye
odukhokho enekpole, “A ze ni awa li deba Qsese je
oobo ni awa nu oli ghu-a.”

17 Egheghe ni iJesu ¢ ke ro ramhi agho, ¢ bhale
ya e khi o she ramhi ele ene abi a te riiLazarosi to.
18 Rote iBetani je iJerusalemu 0a ramhi imali eva.
19 Igho ebubu egbo iJu e she kpe bhale iBetani ya
tse iMeli ali iMata e mu opfu shi inygghuo we ni 9
ghu-a.

20 Abi iMata 0 ro sug khiiJesu ¢ bhale, o fie lase
yalonali ode, ama iMeli ¢ la elemhi owa. 21 IMata
00 iJesu, “Ongmhue, ini u la akana lg, inyoghuo-
mhe ga kha ghu. 22 Ama mhi lese khi memena khi
Eshinegba 0 ya ri emiemini u wa mhila li ne.”

23 JJesu 00 li, “Inyoghuo e, 0 gho ya guale bhale
agbo.”

24 IMata o li, “Mhi lese khi ¢ ya te eghuli guale
ogbele iguale ni o khi ogbele ni o kpukhokho.”

25Jesu 00 oli, “Mhemhe mhi rote eghuli ya guise
eni e ghu-ale, ni mhiriagho yanawe, oni 0 da mie
mhe sug 0 ya mholi agho, ini ¢ tseku ghu-a. 26 Qni
0la agbo ni g da mie mhe sug, oa tighe ya ghu-a. U
fe mie ona suo?”

27 Q0 li, “Ii Ongomhue! Mhi miesug khi yeye u
khi iKirisiti, Omi Eshinegba ni ¢ ya bhale eke agbo
ona.”

28 AbiiMata o ro ngme gho se 0 le yari ofie gueye
iMeli, 09, “Osese 0 she bhale, 06 nono e.” 29 Abi
iMeli 0 ro suo ona o ti vule, 0 nyanya fie lase je
ashini iJesu ¢ la. 30 IJesu ga kie ramhi oni eoli ni
00 je ne, ama o kie la ashini ¢ kia ramhi ni iMata

orolonali ode. 31 Egbo iJu ni e la elemhi owa yese
oli, e vule deba li je olase abi e ro me khi ¢ ti vule
je olase. E dabi khi eri ¢ je obini uji ya vie.

32 Abi iMeli 0 ro ramhi ashini iJesu ¢ la ni ¢ me
oli, 0 de ya wugha li odalo, 00 1i, “Ongmhue, ini u la
akana l9, inygghuo-mhe ga kha ghu!”

33 Abi iJesu 0 me khi loli ali egbo iJu ni e kphase
oli khi ee vie, o rg obo ti iJesu udu, eghe e guogho
oli a. 3¢IJesu 0 mhila we, 00, “Ashi a roli tg?”

E 0li, “Onomhue bhale ya ghe oli.”

351Jesu ¢ vie. 36 Egbo iJu ni e la agho, ee, “A ghe
abi oli nono ingme oyi ¢li khe.”

37 Ama eghuo g elie, “Lolini g khueghie gzalo alo-
a 00 kha dobe tsumbhi iLazargsi ini ¢ khi ghua?”

IJesu ¢ guise iLazarosi gbo bhale agbo

38 O gbo ri obo ti iJesu udu. O kia je obini uji ni
o khi irui, ni a gheghele eche zuse unu. 39Jesu 0o,
“A gheghele oni eche unu oni uji-a.”

[Mata inygghuo oni omgQse ni ¢ ghu-a 00,
“Onomhue, 0 she ya ke we! Amo o li ele onuzi-
ene abiaterolito!”

40TJesu o li, “Mhi a kpe gueye khi u ya me ufumhi
oyi Eshinegba ini u miesuq?” 41Igho e gheghele oni
eche unu uji lase. IJesu ¢ yase alo idane, o li, “Mhi
kphembhine Ita, khi u sug mhe. 42Mhilese khiuma
suo oyemhe, itobo oyi egbo ena mhi rg o ngme ona
ni e miesuo khi yeye u ghie mhe.”

43 Abi 0 ro ngme ona se, o lu oli leghe, “ILazarosi
e! Fie lasele!” 44 Oni gmose ni 0 ghu-a o fie lasele, a
riide olimhi geno li abo ali awe, ghe eni a ro ku oli
alo. IJesu 0o we, “A taghie oli a ni a ze gli vu.”

Ugbamhi abialiya gbe iJesu-a
(iMat 26.1-5; iMak 14.1-2; iLuk 22.1-2)

45 Ebubu egbo iJu ni e bhale ya tse iMeli ¢ mu
opfu e me emini iJesu g riele, e mie oli sug. 46 Ama
eghuo elemhi we e vu ya gueye egbo iFarisi emini
iJesu o riele. 47 Ighie eyi ekpodalo-ugamhi ali
iFarisi e yalu eni e mhese ni a lu iSaediri ya nu we
mholi ilegba.

E mhila eghewe, “Elg awa li ena? Aa me ikanya
onyaloa ni gmQse onana o ghe? 481Ini awa lina ze
oli obo, ogbokpa 0 ya mie oli sug. Egbo iRomu e ya
shashe Owa oyi Eshinegba oyawa-a.”

49 Omose oghuo elemhi we ni aluiKefasi, ni g ralo
ugamhi oni ukpe ogho, 00 1i, “Aa lese ingme! 50 A
lese khi 0gbo otuoghuo 0 kha ghu-a na egbo kpa, khi
o ti dose ni egbo nya e pfua?”

51 Qa khi ibe eyoli 0 ro sa ngme oni ungmembhi
ona, ama ungmemhi angme-shi-eke ni o ya tse
ogbe na ako, khi iJesu ¢ ya ghu-a na egbo iJu o
khi ni 0 ngme, itobo khi 19li ¢ ralo ugamhi oni
ukpe. 52 Qa khi oyi iJu tse, ama ni ¢ sang egbo eyi
Eshinegba ni e kia miatse ku agho nya gbili re we
khili oghuo.

53 Rote ele gho vu, egbo iJu e te gba ughamhi abi
wewe e li ya ghe iJesu a. 54 Itobo igho, iJesu 0a ke
kia lase gboo iteva oyi egbo iJu. O ri ochogho vu
je eoli ni a lu Efuremu, ni o ti mama gdagbe ifufu.
Agho loli ali eniye odukhokho eyoli e ke ga la.

55 Abi egheghe ukpe iPasova oyi egbo ijuoro tii
bhale, ebubu egbo e te eoli 9doda je iJerusalemu ya
ri egbe we khi eni e pfuase, abi ushi oyewe 00 e ke
li neni oni ukpe o ramhi. 56 Ee nono iJesu. Abi e

ro la elemhi Owa oyi Eshinegba, e mhila egbewe, e
lie, “A li sa khi ¢ ya bhale? Otse 0a ya bhale shi oni
ukpe ona.” 57 Ama ighie eyi ekpodalo-ugambhi ali
iFarisi e she kpe mhese na eni egbo, oni ¢ da lese
obiniiJesu 0 la, oni 0gbo 0 guele ni wewe e me asha
mu oli.

12

IMeli ¢ la obini iBetani ku ituale ku iJesu
(iMat 26.6-13; iMak 14.1-9)

1 Abi o ro kpo ogbele esesa oni ukpe iPasova
le, iJesu 0 nyene eghe bhale obini iBetani, obini
iLazarosi ni iJesu ¢ rote eghuli guise le 9 la. 2E
nye akhe naijesu, iMata 90 kphano eni eminale ghi
we. [Lazarogsi 0 li nu we shitg shiilele oyi eni ekhe.
31gho iMeli ¢ rue egbegbi akanama ituale ni ¢ pfie
niololo ghale. O kuolishiiJesuawe,oriitsuniela
li ukhombhi shishi ¢ awe a. Upfiemhi oyi oni ituale
o kphela vo oni elemhi owa nya.”

4 JJudasi Isikaroti ni ¢ khi otugghuo eniye
odukhokho eyi iJesu, ni ¢ rote ikpukhokho ya
ri iJesu de, 0 me emini iMeli o riele, 00, 5 “Elg o
ze ni aa ro rioni ituale de ni a kemhi eni ikpagho
na eni ea mhue? Oni ituale o ghale ramhi ifata
ukpe oyi 0gbo 0ghuo.” 6 Qa khi itobg khi ¢ mholi
udu iamhe na eni ea mhue, 0 ro ngme ungmemhi
ona. Ama itobo khi oghiato ¢ khi, ali khilgli ¢ tsua
ikpagho 0 mhue na we, ni 0 rote muno epfia.

7 Ama iJesu 0o li, “Ze oli obo riele emini o la
li udu, eri ¢ mu mhe egbe e khe iroto oyemhe.

* 12:3 Lize iLuk 7.37-38

8 Egheghe kpa egbo ni ea mhue e ro nu e a la, ama
mhemhe mhia nu e ya la ana egheghe kpa.”t

9EbubuegboiJuesugkhiijJesuolaiBetani,ighoe
je oobo. OakhiitobgiJesutse eroje oobo,amanie
bameilLazargsiniiJesu o te eghuli guisele. 10Igho
ighie eyi ekpodalo-ugamhi ee gha ughamhi abi e li
ya li gbe iLazarosi a, 11 itobo khi ingme oyoli o ze
khi ebubu egbo iJu e ku ma iJesu o, ni e rg mie gli
suo.

Egbo e ri ufumhi na iJesu abi ¢ rg lo elemhi
iJerusalemu
(iMat 21.1-11; iMak 11.1-11; iLuk 19.28-40)

12 0gbeakolg ebubu egbo ni e bhale shi oni ukpe
iPasova e sug khi iJesu 00 je iJerusalemu. 13Igho e
yano eyamhi mhue abo fie ya ee oli. E kpe okeke
ghii, e lie, “Tsumhi anye. Awa kueghie Eshinegba.
Eshinegba 0 khivgse na oni 0 ri eva oyi Eshinegba
Onomhue e bhale! Eshinegba 0 ka khivose na oghie
iZireni!”¥

14 TJesu 0 me ozele akphere. O nga li shito abi
Ebe-no-pfuase o ngme 9li, ni 0o,

15 “Egbo iJerusalemu,
ulishi o khi mu e!
Oghie gye e 9o bhale ena,
0 nga ozele akphere ee bhale.”$§

16 Eniye odukhokho eyiiJesu ea kpe rote eke lese
obini eni ingme ena e je. Ama abi Eshinegba 0 rote
eghuli guise iJesu le ni ¢ ri ufumhina li, e ro tighe

T 12:8 LizeiDeut 15.11 i 12:13 LizeIwolo 118.25,26 § 12:15
LizeiZaka9.9

sato khi a kpe keke eni ingme eyogli ena shi Ebe-
no-pfuase, ali khi e ke riele eni ingme ena deba li
ghue.

17 Olele egbo ni e nu oli la agho abi 0 ro rote uji
luiLazarosi lasele, ni ¢ ro rote eghuli guise oli le, e
kie kia gueye egbo abi a li me oni ingme. 18 Itobo
khiebubu egbo e sug khiiJesu o gbe akanya gnyaloa
ona erovelasele yame oli. 19Igho egbo iFarisi e nu
eghbe we ngme olj, e lie, “Awa aa mholi emini awa
dobe yali ona. Aa me khi egbo nya e ke e deba li!”

IJesu 0 ngme ingme eghuli oyoli shi eke

20 Egbo iGiriki e li la eni e je iJerusalemu ya ga
egheghe oni ukpe iPasova. 21 E ya mhila iFilipu (ni
0 khi gnge iBetisaida ni o la iGalili) e ¢ li “Oga, anye
e nono ni anye me ijesu, ni anye nu oli ngme.”

22 TFilipu ¢ vu ya gueye Aduru, wewe aava e ya
gueye iJesu.

23 JJesu 00, “Oni egheghe o she ramhi ni a r¢ ri
ufumhi oniemhi oyi Omi Qgbo ya khase. 24 Abi o li
mhi li gue 9li e ye e khi, ini aa li ri ukpamhi ado ko
eke ni o ghua, eri o kie ya li abi o kie kpe li. Ini a
roli ko eke ni o ro ze, o ghua, o fu, o ri imombhi ni e
bulasele. 25 Qnini 0 da nono ingme agho oyoli dose
ode ne, o ya de gli obg a, ama gni 0ga da nono ingme
agbo oyoli elemhi agbho ona ne, eri o kese ¢ shi e
khe agho na aghoagbo.™ 26 Oni 0 nono khiloli ya ga
mhe, 00 mema ya ke deba mhe. Ashini mhi da la
kpa, o lila akagho. Itamhe 90 mu ekpe na li.

27 “Memena udu oyemhe 0a ke sheshe. Elo mhi
keyangme? ‘Erimhikeyalie, Ita, khize niegheghe

* 12:25 LizeiMat 10.39;16.25; iMak 8.35; iLuk 9.24; 17.33

ona o bhale deba mhe’? Iiye, oni egheghe ni o ze ni
mhi ro bhale agho na! 281Ita ri ufumhi ni o la eva
oye khase.”

Igho Eshinegba o rote idane ngme lase, 90, “Mhi
she kpe ri ufumhiniola eva oyemhe khase egbo na
agbo, mhi ya gbo ligho riele oli.”

29 Ebubu egbo ni e migha epfepfe agho e suo
khi uruli oyi Eshinegba 0 ngme. Egbo eghuo ee,
“Akphala o de!” Egbo elese ee, “Ageni 0 nu oli
ngme!”

30 Ama iJesu 00, “Oa khi itobo oyemhe uruli oyi
Eshinegba ogho o ro ngme ungmemhi ogho, ama
itobo oye e 1o. 31 Oni egheghe o she ramhi ni a ro
ri agho e gue ezo. Memena, a ya khu Qkphaghie oni
0 kpe e mhese shi agbg ona ukpekhomhi pfia. 32 A
kha da yase mhe nga idane gora apfida ne, mhi ya
ti ogbokpa bhale deba mhe.” 33 Eri g ngme onani o
ro rokhase we uwali eghuli ni ¢ ya ghu.

34 Eni egbo ee oli, “Ushi ni Eshinegba 0 ro na
iMosisi na awa o gue oli ye anye khi aghoagbo
Omiepfuese 0 ya la 0. See u ke li a lie khi a mema
ya yase Omi Qgbo nga idane? Qghuo 0 khi gni Omi
Ogbo ona?’T

35 JJesu 00 we, “Akpd o ya la e iteva ukuku
egheghe. A ke kia okiali abi oni akpa o kie la e iteva
memena, ini obili o khiya bi e, itobo khi gni g la alo
ebili ga lese obini 9o je. 36 A reghenga oni dkpd ni @
ri akpd na e abi ¢ kie li la e iteva, ni a li khi egbo ni
e riimeke e na egbo.” AbiiJesu 0 li ngme ona se, 0
lase we iteva le, je ashini ea ke te e me oli.

T 12:34 LizelIwolo 110.4; Aza 9.7; Ezik 37.25; iDan 7.14

Umha-miesuo oyi egbo iJu

37 Abi iJesu o tseku ghe ikanya oQnyaloa ena
ukpeloe oyewe, ea kie lama mie 0li sug. 38 Onana
o ri emini Azaya ni 9 khi Omekeguele 90 kpe ngme
shi eke ya tse, ni 0o,

“Onomhue, oghuo 0 lama
mie usomhi oyanye suq?
Oghuo Ongmhue 0 mema
khueghie ekpabo eyoli-a khase?”#

39 Onana o ze khi ea dobe miesuo, itobo khi
Azaya 0 gbo ngme oli shi ashese khi, 40 “Eshinegba
0 she tase we alo a, 0 gbo zuse we udu ini e khi me
eke ali ini udu oyewe e khi lese ingme. Ini e khi ya
mu pfi, ni mhi me asha re we ze.”§ 41 Eri Azaya o
ngme ona itobo khi ¢ she kpe me ufumbhi oyi iJesu,
0 gbo kpe ngme ingme oyoli.

42 Abi o tseku khia khi ebubu eni ee ralo eyi egbo
iJu e mie iJesu sug egheghe ni a ngme ena, eangme
oli lasele, itobo khi e na ulishi oyi iFarisi ini e khi
khu ewe owa ugambhi ya lase. 43 Irari khi e nono
ikueghie ni o rote obo oyi egbo bhale dgse oni o rote
obo oyi Eshinegba bhale.

Ungmembhi oyi iJesu a ro ya ri egbo na agbo gue
ez0
44]Jesu g tsese leghe guele, 00, “Oni 0 da mie mhe
sug, oa khi mhemhe tse o miesug, ama oni ¢ ghie
mhe 0 li miesuo. 45 Qnini 0 da me mhe, o0 she li me
oni 0 ghie mhe. 46 Mhi she bhale agho ya ri akpa ge
na egbo na agbo, ini eni e mie mhe sug gkhoghuo
0 khi la alo ebili. 47 Oni 90 sup ungmemhi oyemhe

i 12:38 Lize Aza 53.1 § 12:40 Lize Aza 6.10

ni ga da ro shi 9, ga khi mhemhe mhi ya pfa ezo
mu 0li. Qa khi eri mhi bhale ya ri egbo na agbo
gue ezQ, ama eri mhi bhale ya mie agho pfuese.
48 Oni 00 pfa ezo mu gni 0 da kie mhe ali ungmemhi
oyemhe, 0 la agho. Eni ingmembhi ni mhia ngme e
ya pfa ezo mu oli ogbele ni o kpukhokho. 49 Itobo
khi ga khi ungmemhi gotsobg oyemhe mhia ngme,
ama ungmembhi ni Ita ni ¢ ghie 0 mhese na mhe
mhi ngme mhia ngme.” 50 Mhi lese khi oni ushi
oyi Eshinegba, o ri agbo na agboagbo 0 na ogbo.
Irarigho, eri mhi e ngme emini Ita 0 gueye mhe
mhi ngme.

13

IJesu ¢ kpe eniye odukhokho eyoli awe-a

1 Abi o ro kpo eleghuo ukpe iPasova le, iJesu 0
lese khi oni egheghe 0 she ramhi ni ¢ ro ya te agbho
lasele je oyiIta. O ma kie kpe nono ingme oyi egbo
eyoli ni e la agho, o roli khase we khi eri 1gli nono
ingme oyewe pfo.

2TJesu ali eniye odukhokho eyoli e la ashini e la
le eminale ele oghomhi. Qkphaghie ¢ she roli shi
udu oyi iJudasi omi iSamg Isikaroti 0 ka ro ijesu
de. 3IJesu o lese khi Ita ¢ she ro ekpabo nga lue
obo, o lese khi obo oyi Eshinegba 10li kpe te bhale,
ali khi obo oyoli 1oli gbo nyene egbe ya je. 41gho
iJesu ¢ rote ashini g shito ti vule, ikhi ashini e la le
eminale, 9 gueghie awulu ni 9 so kpeda, o ri ode ni
aro o muno ame eghe-a mu oku. 5Igho o ku ame
shi atalabi, ¢ kpe eniye odukhokho eyoli awe-a. O
rue ode ni a ro 0 muno ame egbe a ni ¢ ro mu oku
shishi we ame awe-a.

6 Abi 0 ro kpe ramhi iSamg iPita o, iPita 9o, “Kie!
Onomhue yeye u kha ke kpe mhe awe a?”

7TJesu 00 li, “Wa lese emini mhia riele memena,
ama u ya lese okhese.”

8ISamo iPita 09, “Ongmhue, atsobg ogho! Wa ya
tighe kpe mhe awe-a.”

[Jesu 0o, “Ini mhia kpe e awe-a, wa aa ke khi
oyemhe.”

9 ISamgo iPita 9o, “O kha khi igho, Onomhue, 0a
khi awe tse u ke lese ya kpe mhe-a! Ama kpe mhe
abo ali ukhomhi-a ma 9.”

10TJesu 00 i, “Ogbo ni 0 da khue se, o she pfuase,
0a khi oni ¢ ke gho ya khue-a, ama awe ¢ ke lese e
yeghe-a. Ee nya a she pfuase, se ni gtugghuo elemhi
e.” 1 Trari khi iJesu o she kpe lese oni 0 ya ro oli
de, 1oli 0 ze ni ¢ ro lie, “Ee nya a she pfuase, se ni
otugghuo elemhie.”

12 Abi iJesu o ro kpe we awe a se, 0 riele awulu
ni 0 kpe gueghie ro so, o ya shito ashini ¢ kpe te
vule. Qo mhila we, “A li lese akanya ni mhi gbe na
e lena?” 13 “A Iu mhe ‘Osese’ ali ‘Onomhue.’” A ga
guengme, itobo khi emini mhikhi gho. 14Memena
ni mhemhe ni mhi khi Qngmhue ali Osese gyee mhi
she kpe e awe-a, ee a li ke kpe egbe e awe-a. 15 Mhi
she ri irokhokho khase e, ni a li ke riele emini mhi
riele na e.* 16 Egbegbi ingme mhi gueye e, khi oni
0 ga 0gbo, 0a ya fu dose oni 00 ga, oni a aghiusomhi
oaya fu dose oni 0 ghie oli usomhi.t 17 Abi a ro lese
eni ingme ena egho, a ya khivgse na e, ini a ro li
gha akanya.

* 13:15 LizeiLuk 22.27 T 13:16 LizeiMat 10.24;iLuk 6.40; iJon
15.20

IJesu o guele shi eke khi ayare lue de
(iMat 26.20-25; iMak 14.17-21; iLuk 22.21-23)

18 “Aa khi ee nya mhi nu e ngme. Mhi lese abi
ingeli eyi eni mhi ze e li. Ama, emini Ebe-no-
pfuase o ngme, o mema bhale ya tse, ikhi oni g,
‘Ogboni o numhe e le eminale ¢ ya nyene egbe mu
okholi vule shi mhe ¢.’F

19 “Eri mhia gue ona ye e shi eke neni a ligho
me 0li, ishegho ini a ligho me gho, a ya miesuo khi
‘Mhemhe mhi khi gni mhikhi.” 20 Abi o li mhili gue
oli e ye e, khi oni 0 da kpe abo mie aghiusomhi ni
mhi ghie, mhemhe ¢ li mie, gni 0 da mie mhe, gni 0
ghie mhe ¢ li mie.”$

21 Abi iJesu 0 ro ngme ona se, udu ga ke sheshe
oli, 0 guele ghoo, 00, “Egbeghi ingme mhi gueye e,
khi gtugghuo elemhi e, 0 ya remhe de.”

22 Eniye odukhokho eyoli e bino egbe alo gase,
o lolo sha we abo oni iJesu 90 ngme. 23 Qghuo Omo
odukhokho ni ijesu ¢ mema nono ingme oyoli, 0
shito mamaiJesu. 24ISamg iPita o rg ikpialo nu gni
om@Q odukhokho ngme, 0o li, “Mhila iJesu, gghuo
oni 0gbo o fe khi elemhi awa.”

251gho oni omo odukhokho ni ¢ shito mama iJesu
0 mhila li, 99, “Onomhue, gghuo 0oni ogbo o khi
elemhi anye?”

26 JJesu 0 so li 0, 00, “Oni mhi ya ri ibuledi ona
somhi utasa oni awa te e le emhi enana na ne, 1oli
10.” Igho o so oni ibuledi elemhi utasa, 0 ro na
iJudasi omi iSamo Isikaroti. 27 Abi iJudasi o lese
mie oni ibuledi se, Qkphaghie 0 lo ¢li udu. Ijesu

i 13:18 Li ze Iwolo 41.9 § 13:20 Lize iMat 10.40; iMak 9.37;
iLuk 9.48; 10.16

0 gueye oli, “Nyanya ya riele emini wa nono ni u
riele.” 28 Qgbokhoghuo abi e ga li shitg ¢ le eminale,
0alanioglese eminio ze niiJesu ¢ ro ngme oli gho.
29 Aborokhia khi iJudasi ¢ tsua ikpagho o0 mhue na
we, eghuo e dabi khi eri iJesu ¢ gueye oli ¢ ka de
emini e ro ¢ li ukpe iPasova. Elese e dabi khi otse
eri 9o o ka somhi eni ea mhue opfa. 30 Abi iJudasi
0 mie oni ibuledi se. O fie lase aghoagho. Eliyose o
she rambhi.
IJesu o ri ushi onogbo na we

31 Abi iJudasi o ro vu se, iJesu 09, “Eena egbo
e ya me ufumhi oyi mhemhe Omi Qgbo, e ya te
idiegbe oyi Omi Qgbo me ufumhi oyi Eshinegba.
32Ini egbo e rote idieghe oyi Omi QOgbo me ufumhi
oyi Eshinegba, egheghe agho Eshinegba lglighuo ¢ ya
nyanya ri ufumhi oyi Omi Qgbo khase egbo.

33 “Eniye eyemhe, mhia ke nu e ya la akana tese.
A ya nono mhe, aa ke me mhe. Mhi gue ona ye e
memena, abi mhi kpe li gueye eni ee mhese eyi
egbo iJu, ni mhie, Aa dobe ya ramhi obini mhi-a
je™
34 “Memena mhi rg ushi onogbho na e: A nono
ingme oyi egbe e. Abi mhi li nono ingme oye e, a
mema li ya nono ingme oyi egbe e.f 35 A kha da
mholi inono na eghe e ne, egbo kpa e ya lese khi
eniye odukhokho eyemhe a khi.”

IJesu 0 ngme o shi eke khi iPita ¢ ya kie lue
(iMat 26.31-35; iMak 14.27-31; iLuk 22.31-34)
36 I[Samo iPita 0 mhila li, 00, “Onomhue, obo wa
16?”

* 13:33 LizeiJon7.34 T 13:34 LizeiJon15.12,17;11iJon 3.23;2
iJon5



iJoni 13:37 vi iJoni 14:8

[Jesu 0o li, “Waa ya dobe deba mhe je obini mhia
je, ama u ya deba mhe okhese.”

371Pita 0 mhila li, 0o “Elo e ze ni mhi aa ro dobe
ya deba e? Mhi mu eghe ni agho oyemhe o li opfu-
a!”

38 IJesu 0 ke gho so li 9, “U ga mema mu egbe
agbo oye o ro lie opfu-a na mhe? Mhi gueye khi,
neni gkpa ¢ ghieghe, u ya lie khi u waa lese mhe
ramhi itese!”

14

IJesu khi ode ni a te e bhale deba Eshinegba

1TJesu ¢ gueye eniye odukhokho eyoli, 00 we,
“Aa khi ze ni udu o yese e-a, a mie Eshinegba sug, a
gbolimie mhe suo. 2Elemhi owa ni ala e kpoku shi
apfe oyi Itamhe. Ini ga khi igho lo, mhi kha gueye
e. Mhia ya vu ni mhi ya mu egbe asha shi eke khe
e. 3 Mhi kha vu ya mu egbe shi eke khe e se, mhi
ya gbo nyene egbe bhale ya wolo e ma egbe vu,
ishegho ashini mhi ya la, ni ali nu mhe la akagho.
4Alese ode ni a te e je ashini mhia je.”

5ITomosi 00 li, “Onomhue, anye ealese obini u wa
je. See anye li ya lese ode je obini u wa je?”

6 JJesu 0o li, “Mhemhe mhi khi ode ni a te e je
obini oyi Eshinegba. Mhemhe mhi ri igesikia ni o la
Eshinegba a khase. Mhemhe mhi ri agbo ¢ na ggbo.
Qgbo khoghuo 0a me asha ya je obini oyi Ita ini ga
li rote obg oyemhe. 7 Eri a kha lese mhe lo, a kha li
lese oni Ita. Ro te memena vu, a she lese oli, a gho
me 0li.”

8 TFilipu 00, “Onomhue, ri oni Ita khase anye,
emini anye lese nono gho.”

91Jesu o soli 9, 9, “IFilipu, mhi she nu e la tese,
waa Kkie lese oni mhi khi? Oni 0 da me mhe, ¢ she
me Oni Ita. See u kiele e lie ‘Ri ¢ni Ita khase anye?’
10 Filipu, waa miesuo khi mhi la elemhi oyi Ita,
ali khi Ita o la elemhi oyemhe? Ingmemhi ni mhi
gueye e nya ea khi eyemhe. Ita ni ¢ la mhe elemhi
0 ga gbe ikanya ena nya. 11 A mie emini mhi ngme
sug ini mhie khi mhi la elemhi oyi Ita ali khi Ita ¢
li la elemhi oyemhe. Ini aa mie emini mhi ngme
suo, a ri itobo ikanya gnyaloa ni mhia ghe miesuo.
12Egbegbi-ingme mhi gue e ye e, oni 0 da mie mhe
sug, 0 ya ghbe ikanya enabi mhia gbe. O ya gbe
ikanya eni e fu dose eni abi mhia ghbe, itobo khi
mhia je oyi Ita. 13 Emini a ro eva oyemhe mhila
nya mhi ya riele o, egheghe agho ni gmg ri ufumhi
oyi Ita khase egbo. 14Emini a ro eva oyemhe mhila
nya, mhiyariele nae.

IJesu ¢ shobo khi loli ya ghi Ayemhe-no-pfuase
bhale agbo
15 “A kha nono ingme oyemhe, a ya ri omhese
oyemhe gha akanya. 16 Egheghe aghg, mhi ya lema
Ita, 0 ri Qkpaghiobo Qlese na e, ni 0 ya nu e la
aghboagbo. 17 Loli ¢ khi Ayemhe ni o ri igesikia ni o
la Eshinegba a khase agho. Egbo na agbo ea dobe
mie oli itobo khi ea me oli wekhi eri e lese oli. Ama,
ee ena a lese 9li, itobo khi g nu e la, ¢ la elemhi oye
e.
18 “Mhia ya ze e obo shi eke abi omi-olimhi, mhi
ya gho nyene egbe bhale deba e. 19 O kha dene,
egbo na agho ea ke e me mhe, ama ee ena, a ya me
mhe. Itobo khi mhi ya gbo la agbo, a ya li la agho.
20 Ini ogbe ni elegho o ramhi, a ya lese khi mhi la

elemhi oyi Itamhe, khi ee a la elemhi oyemhe, abi
mhi li la elemhi oye e.

21“Oni 0 mie ishi eyemhe ni ¢ ri ewe ghe akanya,
ononoingme oyemhe. Itamhe ¢ yanono ingme oyi
oni 0da nono ingme oyemhe, mhi ya li nono ingme
0y1 oni 0gbo, mhi ri eghe mhe khase oli.”

22TJudasi (0a khi gni a lu Isikaroti) 00, “Ongmhue,
elo o ze khiu fe yariegbe e khase anye tse, niuwa
ro yariegbe e khase agho kpa?”

23 JJesu 0 so li 9, 09, “Oni 0 da nono ingme
oyemhe, 0 ya ri osese oyemhe ghe akanya. Itamhe
0 ya nono ingme oyi oli, mhemhe ali Itamhe, anye
bhale ya nu ¢lila. 24 Qni ga da nono ingme oyemhe,
0a ro osese oyemhe ya ghe akanya. Eni osese ni
mhia sese e, ea khi eye mhe, ama obo oyi Itamhe
ni g ghie mhe e te bhale.

25 “Mhi she gue ena ye e, abi mhi kie li nu e la.
26 Ama oni, Ayemhe-nQ-pfuase ikhi Qkpaghiobo, ni
Itagoyaroevaoyemheroghie, o yasese e emhikpa.
Oyagbore eyelele emhikpa ni mhi gueye e. 27 Mhi
ze e obo shi agho ona shi opfomhe, mhi ri opfomhe
oyemhe na e. Qa khi oni abi egbo na agho ero o na
0gbo mhirog na e. A khize udu yese ea, ali a khi ze
ni ulishiomue.

28“A sug abi mhiro gueye e khi mhi ya rote iteva
oyee vu, khi mhi ya gbo bhale deba e. Ini a nono
ingme oyemhe lo, a kha ke ghele khi mhia je oyi
Itamhe, irari khi loli 0 fu dose mhe. 29 Mhi she gue
ingme ena ye e shi eke neni a me we, ishegho ini
a da kie ligho me we, a mie mhe sug. 30 Mhia ke
nu e ngme tese, itobo khi gkphaghie ni ¢ kpe mhese
shi agbo ona, 0o bhale. Qa mholi ekpabo shi agho

oyemhe, 31 ama egbo na agho e mema ya lese khi
mhi ma nono ingme oyi Ita, ali khi emini Itamhe o
mhese na mhe mhi riele, mhia riele tee.

“A bhale ni awa vu ana le.

15

IJesu ¢ khi egbegbi oora upfonu

1T“Mhemhe mhili abi oni upfonu ni ¢ mg umombhi
onete, Itamhe ¢ riele e shi 0. 2Loli oo kang uguabo
oyemhe ni ga ya mo umomhi a. Qo riele uguabo
oyemhe ni 00 mQ umomhi, ni 0 gho mo imomhi
eni e bu. 3 Ungmemhi ni mhi she nu e ngme o
she riele e ti ni a ro dobe mo imomhi enete. 4 A
toma mheidiegbe, mhemhe mhiyatoma eidiegbe.
Uguabo gora okhoghuo 90a dobe ya mo umomhi
00tsobo 0yoli, 0 mema ya to ma idiegbe gora. U ke
neta khi eri a dobe ya riele eminete ini aa toma
mhe egbe.

5 “Mhemhe mhi khi gora upfonu, ee a li abi
iguabo. Ini u toma mhe eghbe ni mhi ro li toma e
eghbe, u ya mog imombhi eni e bu. Ini a ro obg rue
mhe ole, aa dobe yariele emhikhgghuo onete. 6Ini
uwaa da toma mhe egbe ne, eri a ya khi e pfia. Eri
uyaliabiiguabo ekhakha ni, a ti e ma ri erali tose-
a. Ini utoma mhe eghe, ni ingmembhi eyemhe e ro
la elemhi oye, emiemini o ghole e kpa wa mhila, a
rioline. 8 Eminete niariele ori ufumhighiItamhe.
Ona o rokhase khi eniye odukhokho eyemhe a khi.

9“AbiIta g nono ingme oyemhe, igho mhili nono
ingme oyee. A la elemhi inono oyemhe. 101Ini a
ro ishi eyemhe ghe akanya, a ya la inono oyemhe,
abi mhi li ri ishi eyi Itamhe ghe akanya ni mhi li
la inono oyoli. 11 Eri mhi gue ona ye e ni oghele

oyemhe o0 v e udu, ni oni oghele oye e o gba pfo.
12Ushi ni mhiro na e khi, a nono ingme oyi eghe e,
abi mhi nono e.* 13 Aa me inono olese ni o fu dose
oni 0gbo 0 ro ghu-a na emole oli. 14 Emole mhe a
khi ini a da ri ishi eyemhe ghe akanya. 15 Mhi aa
ke lu e eni e ga mhe, itobo khi gni ¢ ga 9gbo 0a lese
akanya ni gga gyoli 0 gbe. Ochogho, emgle mhike e
lu e, itobo emini mhi rote obo oyi Itamhe wena nya
mhi gueye e. 16 Oa khi ee a ze mhe, mhemhe mhi
ze e ni mhi ri akanya na e, a ka ghe ikanya enete
niikanya eye e e migha. Ishegho Ita ¢ ya ro emini
aro eva oyemhe mhila nya na e. 17 Ushi oyemhe ni
mhi shina e khi, a nono ingme oyi egbe e.

Egbo na agbo ee biselemhi eniye odukhokho eyi
IJesu
18“Ini egbo na agho e biselemhi e, a sato khiigho
e kpelibiselemhi mhe. 19Ini a khi eyi egbo na agho
1o, e kha nono ingme oye e abi enayewe. Abi o ke li
memena khi, aa ke khi eyi egbo na agbo itobo khi
mhi she rote elemhi agho ze e, 1oli o ze khi egbo
na agho e r¢ biselemhi e. 20 A sato ingme ni mhi
gueye e, ‘Oni 00 ga 0gbo oa fu e dose oga oyoli.” Inie
kpe mu okholi vule shi me ¢ ghue, e ya mu okholi
vule shi e 9. Ama ini e rg osese ni mhi sese ghe
akanya, e ya ro osese oye e li gbe akanya.t 21 E ya
linangeli deba eitobg khienayemhe a khi, aliitobo
khi ealese oni 0 ghie mhe. 22Ini mhi aa bhale ya nu
we ngme lo, ea kha mholi umha-guekia oyi olamhe.
Ama ea ke mholi emini e gue oli ya nga egbe khi o
rewe a lamhe olamhe. 23 Oni 0 da biselemhi mhe,

* 15:12 LizeiJon13.34;15.17; 1iJon3.23; 2iJon5 T 15:20 Lize
iMat 10.24; iLuk 6.40; iJon 13.16

Itamhe o li lie biselemhi. 24 Ini mhi aa la akpewe
gbe ikanya ni ogboese 0a dobe gbe ghue lo, ea kha
mholi umha-guekia oyi olamhe. Ama memena e
she me eni ikanya gnyaloa, ama e Kkiele e biselemhi
mhe ali Itamhe. 25 Ama ona o ze ni emini a keke shi
ebe ushi oyewe o ro bhale ya tse, oni ¢ khi, ‘Afue e
biselemhi mhe.’}

26 “Ini gni Qkpaghiobo ¢ bhale, gni mhi rote obo
oyi Itamhe ya ghie ghi e, 1oli 0 khi Ayemhe no o ri
igesikia ni o la Ita a khase, 0 ya pfi otsele shiingme
oyemhe. 27 Ee a ya li mema pfi otsele na mhe, itobo
khi rote ighaekele a te nu mhe la.

1“Eri mhi gue ona a ye e ini a khi tsua irudunga
pfia. 2Egbo e ya khu e owa ugambhi fie lase, egheghe
0 ga yaramhini ogbo ¢ kha gbe gngee a, 0 dabi khi
eriloli e ga Eshinegba. 3E yariele eni emhi ena deba
e, itobo khi ea lese Ita, wekhi mhemhe. 4 Ama, eri
mhi gue ona ye e, ini oni egheghe o ramhi, a ya sato
khi mhi kpe tse agua ye e. Itobg khi mhi kie nu e
la mhi aa ro kpe gue ingme ena ye e.

Akanya ni Ayemhe-no-pfuase 00 gbe

5 “Memena, mhia le deba oni 0 ghie mhe, ama
ongee 0a kie mhila mhe, ‘Obo wa je?’ 6 Itobo khi
mhi gue ingme ena ye e, udu oyee o she yese-a.
7 Ama igesikia mhi gueye e, ni o ro ti e egbe mhi
ro rote e iteva a vu. Itobo khi ini mhi aa vu, oni
Okpaghiobo 0a ya bhale. Ama ini mhi da vu mhi
ya ghie oli ghi e. 81Ini O da bhale, O ya rewe lese
umha-guekia ni o la ingme olamhe, o gbo rewe li

i 15:25 LizeIwolo 35.19;69.4

lese ipfuase oyi Eshinegba ali isg-ezQ oyoli. 2 Q ya
rewe lese khi umha-guekia ni o la olamhe o khi,
umha mie mhe sug. 10Q yarewe lese khi e yamholi
ipfuase oyi Eshinegba, itobg khi mhi je oyi Ita ni aa
ke te tighe ya me mhe 11 Q ya rewe lese emini iso-
ez0 oyl Eshinegba o khi. Itobo khi a she pfa ezo mu
okphaghie oni 0 mhese e shi agho ona.

12 “Mhi mholi emini e bububu ni mhi kha gho
gueye e, ama e bu dose ni a dobe ya mie. 13 Ama
ini Ayemhe ni o ri igesikia a khase o da bhale, ¢ ya
ri igesikia ni o la ingme oyi Eshinegba nya khase e.
Oa ya ngme ungmemhi 9otsobo oyoli, ama emini
0 sug 0 ya ke ngme. Q gbo gueye e ingme ni a ya
me. 14 Mhemhe 0 ya ke ti nga, itobg khi ¢ ya mie
mhe ungmemhi ni mhi ngme gueye e. 15 Emini
Itamhe 0 mhue nya, eyemhe lo, 10li 0 ze khi mhi
kpe gueye e khi emini mhirg na Ayemhe-no-pfuase,
0 ya gueye €.

Oya oyee o ya mele oghele a

16 “O kha dene, aa ke me mhe, o kha ke gbo dene
a gho me mhe.”

17 Eniye odukhokho eghuo ee mhila eghewe,
“Elo o ri ona a ngme, ni 0o lie awa khi, o kha dene
khi awa aa ke a me lue, ali khi o kha ke gbo dene
khiawa gholoyamelue? O gbolo e, ‘Itobo khi mhi
ya je obini oyi Ita.” 18 Elg o ri ‘O kha dene’ ngme?
Awa aa lese ingme ni ¢ ro oli ngme!” E kie lina
mhila egbewe.

191Jesu ¢ she lese khi ee nono ni e mhila lue oni
ungmemhi ona, 9 mhila we, “Eri a mhila egbe e
abi mhi ri oni ungmemhi ngme, ni mhi ro lie, ‘O
kha dene aa ke ya me mhe ali khi o kha gbo dene

a ya me mhe? 20 Egbegbi ingme mhi gue e ye e, a
ya vie, a vie oya. Ama egbo na agbo e ya ke ghele,
ee a mhue iyeseudu-a, oni iyeseudu-a o ya mele
oghele-a na e. 21 Ini gkpotso 0 ya bia, udu o yese
oli a itobo khi egheghe osue o she bhale, ama ini
0 bia oni omo se, 00 ghele, 0 yele osue ni ¢ me a.
Irari khi 90 ghele khi 1oli bia omo shi agho. 221gho
olili e egbe, memena udu o yese e a, ama mhi ya
gbo me e. Egheghe agho oghele o vo e udu, oghele
ni ogbo 0a dobe ya mie. 23Ini oni ogbele o ramhi,
aa ke e mhila mhe emhikhoghuo. Mhi gue igesikia
a ye e khi Itamhe 0 ya ro emini a ri eva oyemhe
mhila kpa na e. 24 Ga ramhi memena, aa kie ri eva
oyemhe mhila emhikhoghuo. A mhila khi a ya me
mie, ishegho ni oghele oyee o gba pfo.

IJesu ¢ kholi okholi agbo mu o le

25 “Mhi aa lolo kpe khueghie ingme-a gue e ye
e. Ama egheghe 00 bhale ni mhi aa ke rg ligho nu
e ngme, ama mhi ya gue ingme oyi Ita ye e gboo.
26Ini oni ogbele o ramhi, a ya ri eva oyemhe mhila
Ita emini o ghole e. Mhi aa lie khi mhemhe mhi ya
mhila na e. 27 Ita 0o nono ingme oyee, itobo khi
a nono ingme oyemhe, a gho miesug khi obg oyi
Eshinegba mhi te bhale. 28 Obg oyi Ita mhi te bhale
ya lo elemhi agho, memena mhi gho te elemhi
agboyavu je deba Ita.”

29 Eniye odukhokho eyoli ee oli, “Ena u tighe e
khueghie ingmembhi eye-a gueye anye ghoo, waa
ke e biebie eni ingme-a gueye anye. 30 Eena anye
lese khi u lese emhikpa, 0a ke khi ggbo ¢ ke gbo ya
ke mhila e oghg. Onana o ze khi anye miesug khi
obo oyi Eshinegba u te bhale.”

311Jesu 0 so we 0, 0, “A she miesugp memena?
32 Egheghe 00 bhale, oni egheghe o she rambhi,
ni ee nya a ro ya miatse ku, ogbogbo o je apfe
oyoli. Mhemhe-ghuo tse mhi ke ya la. Ama oa khi
mhemheghuo tse mhi la, itobg khi Ita ¢ nu mhe la.
33 Eri mhi gue ingme ena ye e, ni a ri itobo khi a
kugbe mhe 0 mhue opfomhe. Egbo na agbo e ya ri
osue na e me. Ama a mholi udu, itobo khi mhi she
mu agho o le.”

17

IJesu ¢ so iromhi na eniye odukhokho eyoli

1 Abi iJesu 0 ro nu eniye odukhokho eyoli ngme
se, 0 yase alo bino idane, ¢ sg irombhi, 09, “Ita, oni
egheghe o she ramhi. Ri ufumhi oyi Omie khase
agbo, ni Omie g liri ufumhi oye khase agbo. 21tobo
khi u she ri ekpabo na li, shi ukhombhi oyi egbo na
agbo kpa, ni ¢ ri agho na aghoagbo na egbo niuro
na li. 3 Agbo na agboagbo khi, ni a ro lese e, ikhi
yeye niu khi egbegbi Eshinegba gghuo kpe. Nia gho
ro lese mhe iJesu iKirisiti, ni u ghie. 4 Mhi she ri
ufumhi oye khase egbo na agbo, abi mhi rg ¢ ghe
akanya ni urg na mhe, ni mhi gbe oli pfo. >Ita, gho
ri ufumhi ni mhi kpe mholi na mhe memena, ikhi
ufumbhi ni mhi rote eke mholi neni a ma agbo.

6 “Mhi she ri e khase egbo ni u te elemhi agho ro
na mhe. Egbo eye e khi ni u ro na mhe. E she ri
ungmembhi oye ghe akanya. 7 Memena e she lese
khi emhikpa niurgna mhe khiobo oye e te bhale.
8 Mhi she gueye we usomhi ni u ro na mhe, wewe
e she mie oni usombhi. E she lese egbegho khi obg

oye mhi te bhale, e gho miesug khi yeye u ghie
mhe.

9 “Mhi sg iromhi na we, ga khi egbo na agho
nya mhi sg iromhi na, ama eni u ro na mhe irari
khi egbo eye e khi. 10 Emhikpa ni mhi mholi eye
e khi, emini u mholi eyemhe e li khi. Wewe e ri
ufumhi oyemhe khase egbo na agho. 11 Memena
mhia bhale deba e, mhia ke la elemhi agbo, ama
wewe e kie la elemhi agbo. Ita ni ¢ pfuase, ri itoto
ni o la eva oye ni u ro na mhe, khukhu we, ni
e khi goghuo abi mhemhe ali yeye awa khi oghuo.
12 Egheghe ni mhi ro nu we la, mhi ri itoto ni o la
eva oye ni u ro na mhe, khukhu we, mhi khe we
ekhe. Qkhoghuo 0 ga pfua, se ni gghuo elemhi we
ni ¢ khi gni ¢ ya pfua, ni emini a keke shi Ebe-no-
pfuase o bhale ya tse.”

13 “Memena mhia bhale deba e, mhia ngme
ingmembhi ena, abi mhi kie 1i la elemhi agbo, ini
eniye odukhokho eyemhe e mholi oghele ni o gba
pfo, onabi oyemhe. 14 Mhi she gue usomhi oye ye
we, ama agho e biselemhi we, itobo khi ea ke khi
enayi agho abi mhia li khi gnayi aghg. 15 Mhi aa
lie u wolg we elemhi agho lasele, ama tsumhi we
obo oyi Ona gkholg. 16 Ea khi enayi agho abi mhi
aa li khi ona agbo. 17 Ri igesikia oye rewe pfuase.
Irari khi egbegbi ungmemhi ungmembhi oye o khi.
18 Abiuli ghie mhe je elemhi agho,igho mhili ghie
we je elemhi agho. 191tobg ewe mhiro ri eghe mhe
ne, ini wewe ee liligho ri egbe we ne egbegho.

IJesu o lema na igbaa oyi eni e mie iJesu iKirisiti
suo nya

* 17:12 Li ze Twolo 41.9

20“Qa khiitobo oyi eniye odukhokho eyemhe tse
mhi rg sg iromhi ona. Mhi li s iromhi na egbo
ni e li ya te otsele oyewe mie mhe sug. 21 Mhi so
iromhi e ga kugbe khi gghuo. Ita! Mhi sg iromhi e
la elemhi oyi awa, ezeze abi u li la elemhi oyemhe
ni mhemhe mhi li la elemhi oye. Mhi so irombhi e
khi gghuo ini agho e mie we sug khi yeye u ghie
mhe. 22 Mhi ri ufumhi ni u ro na mhe na we ini
e kugbe khi gghuo abi mhemhe ali yeye awa khi
oghuo. 23 Mhemhe mhi la elemhi oyewe, yeye u la
elemhi oyemhe, ni e ga kughe khi oghuo, ishegho
ni agho e lese khi yeye u ghie mhe, ali khi u nono
ingme oyewe abi u nono ingme oyembhe.

24 “Ita, yeye u ri we na mhe. Mhia nono ni e
nu mhe la ashini mhi ya la kpa, ishegho ni e me
ufumhi ni u ro na mhe itobo khi u nono ingme
oyemhe neni a ma agbo.

25 “Tta ni ¢ pfuase! Agho ea lese oni u khi, ama
mhemhe mhilese oni u khi, enana e lese khiyeye u
ghie mhe. 26 Mhemhe mhi ri oni u khi khase, igho
mbhi kie 1i ya ke riele oli, ishegho inono ni u mholi
na mhe, o la we egbe, ni mhemhe mhi li la elemhi
oyewe.”

18

Abialiriijesude
(iMat 26.47-56; iMak 14.43-50; iLuk 22.47-53)

1 Abi iJesu 0 ro so iromhi ona se, 19li ali eniye
odukhokho eygli e da uchoke ni a lu iKidirgni lase.
Ogba ni a ko eera na lu olivu shi o la epfe agho,
iJesu ali eniye odukhokho eyoli e lo elemhi oni
ogba oyi eera olivu. 2IJudasi gni 0 ri 9li de ¢ lese

oniogba, itobo khi iJesu ali eniye odukhokho eyoli
e kele lona akagho. 31Igho iJudasi ¢ tsua ekholi-
okhue eyi iRomu, ali egbo ni e la Owa oyi Eshinegba
e khe ekhe aliighie eyi ekpodalo-ugambhi eyiiju ali
iFarisi ma egbe. E tsua itsua okholi, ali igbili igolo
ali ikpa. E lo ogba oyi eera olivu le.

4JJesu ¢ she kpe lese emini 19li ya me, ¢ mhila
we, 00. “Oghuo a nono?”

> Ee oli, “IJesu gnge iNazareti!”

[Jesu 00, “Mhemhe na.”

[Judasi ni o ri ¢li de 0 migha mama we. 6 Abi
IJesu o0 ro gueye we khi, “Mhemhe na,” igho e ti je
ukhokho, e de ya ghe.

71Jesu ¢ gbo mhila we, 09, “Oghuo e khi a nono
we?”

E gbo lie ¢ 1i, “IJesu onge iNazareti.”

81Jesu 00, “Mhi she kpe gueye e khi mhemhe na.
O kha khia khi mhemheghuo a nono, a ze ni eni
e kpole e vu.” 9 Eri iJesu 9 ngme ona ni emini ¢
kpe ngme o bhale ya tse, ni 9¢: “Ita! Mhi aa wase
okhoghuo elemhi egbo ni u rg na mhe a.”

10 Igho iSamo iPita, ni o tsua itakobi shi emhi
0 ji oli lasele ro be oni 0 ghe akanya a deba oga
oyi ekpodalo ugamhi esg na obita ukhombhi pfi-
a. IMakosi a lu oni omose. 11 IJesu go¢ iPita, “Rue
itakobi ogho shi ashini u kpe te ji ¢li lasele. Eriu
dabi khi mhia ya rote uko osue ni Itamhe 0 mhese
na mhe ya da?”*

A muifJesu bhale odalo iguezo oyi egbo iJu

* 18:11 Lize iMat 26.39; iMak 14.36; iL.uk 22.42

121gho ekholi-okhue eyi iRomu ali eni e kpeda na
we ali eni e khe ekhe owa ugamhi ni o fune eyi
egbo iJu, e gbha iJesu mu, e ge oli abg je ukhokho.
13 E te odode rue oli bhale ayi Anasi, ni 0 khi 0go
iKefasi. IKefasi ¢ khi gkpodalo-ugamhi Qyi Eshinegba
oni 0 kpeda 0yi egbo iJu oni ukpe ogho. 14 IKefasi ¢
ke kpe ye egbo iJu ude, khi ini 9gbo otugghuo ¢ ghu-
ana egbo nie bu, o ti dose ni egbo ni e la eoli nya e
pfua.t

IPita o kie iJesu
(iMat 26.69-70; iMak 14.66-68; iLuk 22.55-57)
151Samo iPita ali omo odukhokho gyi iJesu olese,
e deba iJesu. Oni omg odukhokho ali oni ¢ kpeda
nya na ekpodalo-ugamhi eyi Eshinegba e kpe lese
egbe. Igho oni omgo odukhokho ¢ deba iJesu lo
elemhi apfe oyi oni ¢ kpeda nya na ekpodalo-
ugamhi eyi Eshinegba. 16 Abi iPita 9o migha olase
epfe ode unuekpe, oni omg odukhokho ¢ogho o
nyene eghe je olase, 0 yanu oni gmueshiniolaagho
ngme, o0 rue iPita lo elemhi apfe. 17 Oni gmueshi
ni 0 la ode unuekpe ¢ me iPita, ¢ 0 li, “Oa khi omo
odukhokho 9yi oni gmgse 0gho u li khi?”
IPita 9o, “Iiye, mhia khi loli.”
18Ulili o gbe. Eni e khe ekhe aliighumha e migha
gase erali ingamhi ni e pfie, e khase erali. IPita 9 li
nu we migha a khase erali.

Oga oyi ekpodalo ugamhi o mhila ifesu ogbo
(iMat 26.59-66; iMak 14.55-64; iLuk 22.66-71)
19 Oni gga gyi ekpodalo ugambhi eyi Eshinegba 0
mhila iJesu ogho osese eyoli ali eniye odukhokho

T 18:14 Lize ijon 11.49-50

eyoli. 20IJesu ¢ soli 9, 9, “Mhi aa tighe na sheli sese
osese elemhi Owa Oyi Eshinegba ali owa ugamhi ni
mhila a sese ghoo egheghe kpa, ikhi ashini egbg iju
e legha. 21 Elg o ze khi 44 mhila mhe ogho? A ka
mhila egbo ni e sug osese oyemhe. E lese emini mhi
ngme.”

22 Abi iJesu 0 ngme ona se, Qghuo eni e khe ekhe
0 lase iJesu eso, 0 1i, “Elo 0 ze ni u rog ligho nu Oga
oyi ekpodalo ugamhi a ngme?”

23]Jesu 00, “Ini u lese khi mhi aa gue ngme, gue
emini Qa ti ni mhi ngme le, ni egbo e sug. Ama o
kha khia khi mhi gue ngme, elo o ze ni u ro lase
mhe es0?”

24 Ana Anasi 0 la lie e rue oli ghi iKefasi ni ¢ khi
Oga oyi ekpodalo ugambhi, abi a kie li ge 9li abo je
ukhokho. Egheghe ona, iKefasi ali Anasi e ga khi
ekpodalo-ugambhi eyi Eshinegba ni e kpeda.

IPita o gbo kie iJesu
(iMat 26.71-75; iMak 14.69-72; iLuk 22.58-62)

25 TPita ¢ kie migha akagho, 9o khase erali.
Egbo elese e mhila 1i, “Wa she khi gghuo eniye
odukhokho eyi omose 0gho?” IPita 9 so we 0, 00,
“Iiye! Oa khi mhemhe.”

26 Qghuo oni 0 ghe akanya a deba oni 0 kpeda nya
na ekpodalo-ugambhi eyi Eshinegba, ni ¢ khi ggbo
oyi omoQse ni iPita ¢ be eso ukhombhi a, ¢ gbo mhila
iPita, “Oa khi yeye mhi she me khi u nu gmose ggho
la elemhi ogba?”

27 IPita ¢ gbo le, “Iiye!” Utoghuokpe, okpa 0
ghieghe.

ArueiJesubhale odalo oyiiPaleti ya gue ezo
(iMat 27.1-2,11-14; iMak 15.1-5; iLuk 23.1-5)

28Ele uzogbe fiefie, e rue iJesu fie owa oyi iKefasi
je apfe oyi igovuno oyi egbo iRomu. Enighie eyi
egbo iJu ea lama lo elemhi oni apfe, itobo khi ea
nono ni ichimhi umha-pfuase ni o mu we, ini ee
dobe le eminale iPasova. 29 Itobo igho oni igovung
na lu iPaleti ¢ fie je olase deba eni egbo iJu, 00 we,
“Umha-gueli onoghuo a gue shi omogse ona eghe?”

30Ee oli, “Ini pa mhue umha-guelilo anye ea kha
rue oli bhale ghie.”

311Paleti 9o we, “A rue oli vu ya gue ezQ egbe-a
abi ushi oyee o ngme sho.”

Egbo iJu ee oli, “Anye aa mholi afuniaro ¢ lie a
ka gbe ggboa.” 32Erialina me onana ni eminiiJesu
0 kpe ngme ni o bhale ya tse, ikhi ungmembhi ni ¢
la guele uwali eghuli ni loli ya ghu.f

33 Paleti 0 nyene egbe je elemhi apfe oyoli, 0 lu
iJesu mhila, 00, “Yeye u khi oghie ogyi egbo iju?”

341Jesu 00. “Udu oye ogho ona ni u mhila mhe o
te bhale abi khi 9gbo 0 gue ingme oyemhe ye e?”

35 IPaleti 00 li, “Onge iJu we khi mhi khi? Egbo
eye aliighie eyi ekpodalo-ugamhierue e bhale ghi
mhe, Elo uli?”

36Jesu 0o li, “Eghiele oyemhe 0a khi onayi agho
ona. Ini igho o khi lo, eni e deba mhe e kha ye
okholi na mhe, ini a khi dobe mu mhe ghi eni e
mhese eyi egbo iJu. Ama memena, eghiele oyemhe
0a khi onayi agho ona.”

37Igho iPaleti 0 mhila li, “Oghie u ti e khi?”

[Jesu 0o, “U gue ga ngme oli ni uro khi oghie mhi
khi. Onana o ze khi a bia mhe bhale elemhi agbo,

¥ 18:32 Lizeijon3.14;12.32,33

nimhirorieminiokhiigesikiakhase egbo naagho.
Oni ¢ da khi gna igesikia ne, 00 sug oyemhe.”
38 [Paleti 0 mhila li, “Elo o khi igesikia?”

A pfa ezo ighea mu ifesu
(iMat 27.15-31; iMak 15.6-20; iLuk 23.13-25)
Igho iPaleti ¢ gbo fie je olase, 0 gueye egbo iJu,
00, “Mhi aa me umha-gueli shi ¢li obg ni o remhe
ya pfa ezo muolia ghe 9lia39 Ama, abialiiniadali
ukpe iPasova khi, ukpe khi ukpe kpa, eri mhia rue
0gbo 0ghuo egbo eye e eni a mu shi owa ighumha
abo-ana e. A nono ni mhi wolg oghie iJu abg a na
e?”
40 Igho e tsese ghii, ee 0li, “Iiye! Ri Ochogho rue
iBarabasi obg a na anye.” (IBarabasi iko 9 li, gni 0
gbe ogbo a 0 khi ni a mu shi owa ighumha.)

19

A pfa ezo igbea mu iJesu
(iMat 27.15-31; iMak 15.6-20; iLuk 23.13-25)
1Igho iPaleti 00 a gbe iJesu itali egbegho. 2 Eni
ekholi-okhue e nyano iguabo eera igha riele arula
oghie rughu iJesu ukhomhi, e rue awulu ni o khi
egholi ni ¢ li abi oyile nabi a ro ¢ so oghie s 9li. 3E
gbo bhale deba li, e ro oli li egia, e lie oli, “A yase
obo eke na oghie gyi iJu!” E lase oli alo.
4TPaleti ¢ ke ghbo fie je olase deba egbo iJu, 00, “A
ghe oli e, mhirue glilasele na e ni a rg lese khi mhi
aa me umha-gueli shioliobg niore mhe yalie aka
gbe oli a.” 5 Abi iJesu ¢ ro fie lasele ni ¢ ro rughu
arula igba, 0 gbo so awulu egholi oyile ni oghie ¢
sQ, iPaleti 99, “A ghe gni gmoQse!”

6 Abi ighie eyi ekpodalo-ugamhi ali eni e khe
ekhe Owa oyi Eshinegba e ro me oli, e tsese, ee, “A
ta li ma gora apfida! A tali ma gora apfida!”

[Paleti 00, “Ee a rue ¢li vu ya ta ma ggra. Mhi aa
me umha-gueli shi oli 0bo.”

TEgbo iJu ee 0li, “Anye mhue ushini o guele a ghe
olia, itobo khi 90 lu egboli Omi Eshinegba.”

8 Abi iPaleti 0 ro suo ona, ulishi o tighe mema
lolo mu ¢li. 2 Q nyene egbe je elemhi apfe oyoli, ya
mhila iJesu, “Onge obo u khi?”

Ama iJesu o tsaghie oli-a. 10 IPaleti 9o, “Wa ya
mie mhe unu? Wa lese khi mhi mholi ekpabg ni
mhi ro dobe ya pfa e shi eke, ali khi mhi gho dobe
ya lie a ka te ma gora apfida ghe-a?”

11TJesu 0o 0li, “Wa kha mholi afu shi mhe idiegbe
ini ga khi Eshinegba o ri 9li ne 19, ama 9gbo ni o
mu mhe bhale ghi e, 10li 0 mholi umha-gueli oyi
olamhe ni o fune.”

12 Abi iPaleti 0 ro suo ona se, 0 nono ode ni o te
ya wolo iJesu abg a, ama eni egbo iJu e kiele tsese,
e lie oli, “Ini u ze oli obg, wa khi gmgle iSiza oghie
oniemhi Qyi iRomu. Onini ¢ da guele khi oghie loli
khi, obe iSiza o khi.”

13 Abi iPaleti 9 ro sug ingmembhi ena, 0 rue iJesu
je olase, 1Paleti ¢ ya shito ukpho eche ni ¢ shitg la
S0 ez, ni a lu Etete eche (iGabata a ri elemhi Iburu
ee lu oli) 14 Egheghe agho ovo o lese ramhi iteteva
ukhombhi eleghg, ikhi ogbele ni a mu egbe e shi
ukpe iPasova. IPaleti 90 eni egbo iJu, “Oghie oyee
gho o!”

15 Ama e tsese, “A rue oli ya gbe-a! A rue 9li ya
gbe-a! A tali ma gora apfida!”

[Paleti 0 mhila we, 00, “A nono ni mhi ta oghie
oye e ma Qora apfida?” Ighie eyi ekpodalo-ugamhi
ee 0li, “Anye aa mholi oghie glese dose oghie iSiza.”

16 Igho iPaleti o ri iJesu na ekholi-okhue e ka ta li
ma Qora apfida.

A taiJesu ma oora apfida
(iMat 27.32-44; iMak 15.21-32; iLuk 23.26-43)
Ro te agho vu ekhogli-okhue e te rue ijesu vu.

177Jesu o fie lasele, lolighuo 0 tsua gora apfida oyoli,
0 je ashini a lu “Ukhomhi olimhi ni o ku igua-a.”
(IGogota a ri elemhi Iburu e lu akaghg.) 18 Agho
e tali ma gora apfida shi, e ta egbo aava ma eera
mama li. Qghuo epfe obita, ongkpole epfe obogobo,
iJesu glaweiteva. 191Paleti 0 keke emhiro kphase
oni Qora-apfida. Emini ¢ keke shi ¢ khi, “IJesu Onge
iNazareti, Oghie oyi Egbo IJu.” 20 Ebubu eni egbo
iJu e ze oni embhi, itobg khi ashini a ta iJesu ma
oora apfida shi panuata shi apfe. Elemhi Iburu, ghe
iLatini ali iGiriki a ro keke oni emini a rg kphase
oora apfida ni a ta iJesu ma. 21Ighie eyi ekpodalo-
ugamhi eyi egbo iJu ea lama shi emini iPaleti ¢
keke. E ya gueye 0li, ee 0li, “Anye ea nono ni u keke
oghie gyiiJu shi g, eminiu kha keke shi ¢ khi, Oghie
Oyi egbo iJu omgse ona 0 khi lgli khi.”

22TPaleti 00 we, “Mhi she keke emini mhi keke.”

23 Abi eni ekholi-okhue e ro ta iJesu ma oora
apfida se, e wolo ide eyoli kemhi shi asha ene.
Qgbogbo 0 rue asha eghuo 9, e gho rue awulu oyoli
ni a do ni aa rote ashikhoghuo ghela toma.

24 Eni ekholi-okhue e gueye egbe we, “Awa khi
nyano li-a, awa ti ebe shi o, ni awa me oni o yamu,
ni o rue oh ” Eri a me onana ni emini a keke shi



iJoni 19:25 Ixxiv iJoni 19:32

Ebe-no-pfuase o bhale ya tse, ni 99, “E kemhi ide
eyemhe, e gbo ti ebe shi awulu oyemhe.”

25 Inyg iJesu, ali inygghuo inyoli nokpotso, ali
iMeli ughue iKilopasi, ali iMeli gnge iMagidaleni
e migha mama oni gora apfida ni a ta iJesu ma.
26 JJesu 0 me inyoli ali omo odukhokho oyoli ni o
nono ingme oyoli, khi ¢ migha epfe agho, iJesu 9o,
“Inyo! Omi-e gho.”

270 gueye oni omo odukhokho, 00 li, “Inye gho.”
Ro te agho vu oni omg odukhokho ¢ te rue oni inyo
iJesu je apfe ni ¢ te nu 9 la.

Eghuliniijesu o ghu
(iMat 27.45-56; iMak 15.33-41; iLuk 23.44-49)

281Jesu 0 lese khi emhikpa e she ze ukhomhi, 9o,
“Okiame 0a ghe mhe.” Onana o ri emini a keke
shi Ebe-no-pfuase bhale ya tse.* 29 Ubene ni o vo
onyo ni o khe-a o la epfe agho, e so isosoT elemhi
onionyo e ro oniisoso kphase ukpokpo oyi oora ni
a lu isopu ni o nue, e nise oli je iJesu unu. 30 Abi
iJesu 0 ro to unu oni onyo, 9, “O she pfo.”

O do ukhombhi ghbe, o ghua.

31 Ekhemhue eyi egbo iJu e vu ya mhila iPaleti ¢
ze ni wewe e ya pfi emhi shi awe eyi emgse ni a
ta ma eera apfida guogho-a. Ali ni wewe e taghie
we te eni eera apfida tiemhile. Emini o ze ni e ro
ligho mhila khi, eleghg khi ogbele ni ala mu eghe
khe ogbele iyemhea oyi egbo iJu. Eri ea nono ni
e la ikhomhi eera apfida ramhi ogbele iyemhea,
itobo khi oni ogbele iyemhea ogho, ogbele ipfuase
na ke o khi. 32 Eni ekhogli-okhue e vu ya pfi emhi

* 19:28 Lize Iwolo 69.21; 22.15 T 19:29 isoso egbg eghuo e lu
isoso ukodo.

shi ggbo oni odode ni a ta ma oora apfida mama
iJesu awe guogho a. E gbo ligho ya guogho eyi gni
o0 kpole a. 33 Ama abi e ro ramhi ayi iJesu, e bhale
ya e khi ¢ she ghua, itobg igho ea ke pfi emhi shi
iJesu awe guogho a. 34 Qghuo eni ekholi-okhue 0 s
iJesu ggbhoro epfe, utoghuokpe, olia ali ame e te gli
egbe ku lasele. 35 Qgbo ni 0 ri eloe me ona ¢ pfi
otsele shi o, otsele ni o pfi o khi igesikia itobo khi
0 lese gboo khi igesikia ona o khi. Eri ¢ pfi otsele
ona ni a khi eni e miesug. 36 Onana o ri emini a
kpe keke shi Ebe-no-pfuase bhale ya tse, ni o guele
khi, “QOgbokhoghuo 0a ya khi ugua shi oli idiegbe.”
37 Ebe-no-pfuase o ghbo ngme gho shi asha olese
khi, “E ya ke bino ¢ni e ya to ogbhoro gbese a.”$§

Iroto oyiiJesu
(iMat 27.57-61; iMak 15.42-47; iLuk 23.50-56)
38 Abi a ro me ona se, iJosefu gnge Arimatia, ni @
khili gtugghuo eniye odukhokho ni e bena e deba
iJesu itobo khi ¢ na ulishi oyi ekhemhue eyi egbo
iJu, 0 le ya mhila iPaleti olimhi oyi iJesu. IPaleti
0 lama na li ¢ rue olimhi oyi iJesu ya ro to. Igho
iJosefu o bhale ya rue oli vu. 39 INikodemosi ni 0
ke ya me iJesu ele iyose 0 kphase iJosefu. O tsua
ikhumbhi ni a ro ¢ to olimhi egbe ini ¢ khi kele kea.
Eni ikhumhi e bu ramhi akpulu ikoko oghuo. O
gho tsua ituale ni e pfie mhue.” 40 Eni emose aava
e tsua olimhi gyi iJesu, e riide epfopfo geno oli. Abi
eliigeno oniolimhi, igho e pfiituale shi gli egbe, ni
e ri ikhumhi na ro ¢ shi olimhi egbe ma o, abi egbo

i 19:36 Lize Okiali 12.46;iNoba 9.12; Iwolo 34.20 § 19:37 Lize
iZaka 12.10 * 19:39 LizeiJon 3.1-2

iJu e lie mu olimhi egbe shi irotg, abi ushi oyewe o
ngme. 41 Ukuku ogba o la ashini a ta iJesu ma ggra
apfida shi, uji ona ufuegbhe onogbo ni aa ri ogbo
to ghue olila agho. 42Itobo khi elegho o khi ogbele
ni a ro mu egbe e shi eke khe ogbele iyemhea oyi
egbo iJu, ali khi oni uji na ufuegbhe o ti mama we,
e ri olimhi oyi iJesu yeshi agho.

20

IJesu o rote eghuli guale
(iMat 28.1-8; iMak 16.1-8; iLuk 24.1-12)

1Ele uzogbe fiefie ele ni 0o deba oghele iyemhea
oyl egbo iJu, obili o kie la ogbe. IMeli gnge iMagi-
dalenigjeujiashiniariiJesuyeshi, o bhale ya e khi
a she gheghele eche unu oni uji-a. 2Igho 0 so awe
unamhi na je ayi iSamg iPita ali omo odukhokho
0gho ni iJesu ¢ nono ingme oyoli, 0 gueye we, 00,
“E tsua olimhi oyi Ongmhue elembhi uji ufuegbhe
a! Anye aalese obini e tsua li je.”

3Igho iPita ali oni omg odukhokho ogho e vu ya
je oni uji ufuegbhe. 4 Wewe aava ee na, ama oni
omo odukhokho ggho 0 na dose iPita, ¢ kpe ramhi
oni uji ufuegbhe khe iPita. > O nyese egbe bino
elemhi oni uji ufuegbhe, ama ga lo elemhi 9. O
me ide ni a kpe ro khuli idiegbe oyi iJesu. 6Igho
iSamo iPita ni ¢ kpukhokho ramhi agho o dose ya
lo elemhi oni uji ufuegbhe. O me eni ide khi e la
elemhi uji ufuegbhe. 7 0de olimhi ni a ro ge iJesu
ukhombhi o li la agho. Oni ode o khili shi ashaoda
shiide enekpole 0. O kie khili shiagho abi a kie kpe
li roli khili olimhi oyi iJesu, oa taghie a. 8 Igho oni
omQ odukhokho ggho ni ¢ kpe ramhi oni uji, g lilo

elemhi oli, 0 ri eloe me, 0 miesug. 9 Oni egheghe ea
kie lese emini a keke shi ebe khiiJesu ¢ ya te eghuli
guale. 10Igho eni eniye odukhokho e nyene egbe
je apfe.

IJesu o ri egboli khase iMeli onge iMagidaleni
(iMat 28.9-10; iMak 16.9-11)

11 IMeli o migha olase oni uji ufuegbhe 0o vie.
Abi ¢ 1i kie le vie, 0 nyese egbe bino elemhi oni
uji ufuegbhe. 12 Q me khi igeni aava ni e so itsua
epfopfo e shito elemhi oni uji ufuegbhe ni a ri
olimhi oyi iJesu yeshi. Qghuo ¢ shitg obini iJesu ¢
kpe ri ukhombhi shi, oni ¢ kpole 0 shitg obini ¢ kpe
ri awe shi.

13 E mhila li, ee oli, “No kpotso, elo u vie e shi?”
Oowe, “E she tsua Ongmhue gyemhe vu, mhiaalese
obini e roli shi.”

14 Igho o0 nyene egbe 0 me khi iJesu o migha
agho, ama oa lese khi iJesu lg. 15 IJesu ¢ mhila li,
00 1i, “No kpotso elo u vie e shi, oghuo wa nono?”

IMeli ¢ dabi khi gni ¢ riele shi oni ogba ni o la
agho lo, 0, “Oga ini yeye u tsua li vu kpekpe gueye
mhe obini u roli shi ni mhi je agho ya tsua 1i.”

16 [Jesu o li, “Meli.” O so alo ghue oli, 0 tsese
leghe ri elemhi oyi egbo iJu yemhe oli, 09, “Raboni!”
Osese a ri ona ngme elemhi Iburu.

17TJesu o gueye oli, “Khi mu mhe mhue, itobo
khi mhi aa nyene eghe je oyi Ita ne. Ama ka gueye
inygghuo-mhe khi mhi ya nyene eghe je oyi Itamhe
ni ¢ li khi Ita we, ali Eshinegba gyemhe ni ¢ li khi
Eshinegba gyewe.”



iJoni 20:18 Ixxviii iJoni 20:26

18 Igho iMeli gnge iMagidaleni ¢ vu ya gueye
eniye odukhokho khi 1gli me iJesu Ongmhue. O
gueye we ingme ni Onomhue 0 gueye oli.

IJesu o ri egboli khase eniye odukhokho eyoli
(iMat 28.16-20; iMak 16.14-18; iLuk 24.36-49)

19 Abi ogbomhi 0 ro mu eke elegho ni o khi
ogbeakolo oyi ele iyemhea oyi egbo iJu, ni o khi ele
ni odode elemhi efo uka, eniye odukhokho eyoli e
le gba elemhi owa, e sono okpe ode itobg khi ee na
ulishi oyi egbo iJu eni ee mhese. Udemhija, iJesu
0 bhale ya migha we iteva bia, 09, “Opfomhe o ka
nu e la.” 20 Abi 0 ro ngme ona se, o ri abo ali epfe
khase we. Oghele o vo we elembhi shi abi e 1i me
Onomhue. 21TJesu ¢ gho lie we, “Opfomhe o kanu e
la. Abi Ita ¢ li ghie mhe mhililie ghie e.” 221gho o
yemhe ku we, 00, “A mie Ayemhe-no-pfuase, 23 Qgbo
niadagbe olamhe kuana, a she ghbe kuanali, ama
ini aa da gbe kua na we ne, aa ghe kua na we.”™

IJesu o riegboli khase iTomosi

24 Otu gghuo elemhi eni eniye odukhokho og-
bava ni a lu iTomgsi ni a gbolo ee lu itsema, ga nu
we la agho ni iJesu 0 ro bhale we iteva. 25 Eniye
odukhokho eni e kpole e gueye 0lj, e 0 1i, “Anye me
Onomhue!”

ITomosi 00, “Ini mhi aa li me emeli ni o la ashini
a te ta itse shi gli abo ni mhi ri umiesobo oyemhe ti
oli, ni mhi aa ro ri obg shig oni o la li epfe, mhi aa
ya miesug khi ¢ she guale.”

26 Abi o ro ghe utui, eniye odukhokho eyoli e gho
lona elemhi owa, iTomgsi 0 nu we la agho, e so

* 20:23 LizeiMat16.19;18.18

okpe ode. Udemhija iJesu 0 gbo bhale ya migha
we iteva bia, 00 we, “Opfomhe o kanu e la.” 270
gueye iTomosi, 00 li, “Ri umiesobg ti ana, bino
mhe abg, gbo nise obo ti mhe epfe. Khi ke mholi
akhokhomhe, miesuo!”

28 ITomosi 0 li, “Ongomhue gyemhe, ali Eshinegba
oye mhe!”

29TJesu 00 li, “Itobo khi u me mhe u ro miesug?
Ikhivose o khi na eni ea me mhe ne ni e miesuo.”

Eminio ze niaro keke ebe ona
30IJesu ¢ la ukpeloe oyi eniye odukhokho eyoli
gbe ikanya ognyaloa ni e bububu elese ni ogbo 0a
keke shi ebe ona. 31 Ama eri a keke ena shi ebe
ini a miesug khi iJesu khi iKirisiti, ikhi Qmiepfuese
Omi Eshinegba, ali, ini a mholi irudunga, a ya mholi
agbo itobo eva oyoli.

21

IJesu o ri egboli khase eniye odukhokho eyoli
etuoshilua
1 Abi a ro me ingme ena se, ijesu ¢ gbo ri egbe
oli khase eniye odukhokho eyoli, epfe oke oniemhi
ni a lu iGalili. Ina a li me oli. 2 ISamo iPita, ali
iTomosi na lu itsema, ali iNatanieli gnge iKena na
eke i1Galili, ghe IJoni ali iJemhisi imi iZebedi, ali
eniye odukhokho eyi iJesu aava elese e ga legba
asheghuo nya. 3ISamg iPita 9o, “Mhia vu ya mu
ifele.”™
Ee 0li, “Anye ya deba e ye.” Igho e lo elemhi gko-
oke oniemhi oni ikeke. Ama eliygse elegho nya, ea
mu emhikhoghuo. 4Ele uzogbe fiefie, ijesu o migha

* 21:3 LizeiLuk5.5

egele oyi oke oniemhi, ama wewe ea lese khi iJesu
0 nuwe ngme. >IJesu 0 mhila we, 09, “Emogle mhe,
aa kie me afele ogkhoghuo mu?”

Ee oli, “Anye ea me emhikhoghuo mu.”

6 0o we, “Pfi aga oye je epfe obita oyi okg-oke
oniemhi khi a ya me ifele mu.” Igho e pfi aga je
obini ¢ ngme, ea ke dobe ti oni aga 1o elemhi oni
oko-oke oniemhi itobo khi o she mu ifele ni e bu.t

71gho oni omo odukhokho ni iJesu ¢ nono ingme
oyoli, ¢ ¢ iPita, “Onomhue 19!” AbiiSamo iPita ¢ sug
khi Ongomhue 19 ni ¢ nu we ngme lena, 9 nyanya ro
itsua so (itobo khi eri o kpe taghie ide eghuo egbe-
a), 0 ji pfilo elemhi ame. & Eniye odukhokho eni
e kpole e gua oni gko-oke oniemhi bhale eso oke,
e e ti oni aga bhale epfe egele. Ekekhe oa ke lolo
nue shi we o, emhi nabi ete-awe egbhueshe o ke
rote agho khi. 9 Abi e ro ramhi egele, e me ingamhi
erali agho, ari afele to ¢, ibuledi e li nga o.

10 TJesu 00 we, “A rote ifele ni a mu lena rue
bhale.”

111Pita 0 nga egele le, o ya tialg oni aga ni o vo
ifele enieniemhi ngale egele, eni ifele e kugbe khi
egbhueshilua ali igbese. Abi eni ifele e rie ligho
bu, oni aga ga nyano a. 12IJesu 9o we, “A bhale
ya le emhi.”” Qgbokhoghuo eni eniye odukhokho
0oa mhila li, “Oghuo u khi?” Itobo khi e lese khi
Onomhue 1g. 13 Ighg iJesu ¢ ya rue oni ibuledi
kemhi na we, 0 gho kembhi oni afele na we.

140Onana o khiutonuzi-ese niiJesu g riegholiyaa
khase eniye odukhokho eyoli abi ¢ te rote eghuli
guale.

T 21:6 LizeiLuk5.6

IJesu ¢ nu iPita ngme

15 Abi e ro le se, iJesu 9o iSamo iPita, “Samo omi
iJoni! U fe nono ingme oyemhe dgse emhi enana
nya?”

IPita 0 soli g, 0 Ii, “Onomhue, u lese khi mhinono
ingme oye.”

IJesu 00, “Ri eminale na imi isumha eyemhe le.”

16 Utonuzeva, iJesu 00 li, “Samo omi iJoni, u fe
nono ingme oyemhe?”

I[Pita o Ii, “Gueguegue Ongmhue, U lese khi mhi
nono ingme oye.”

[Jesu 00, “Ri eminale na isumha eyemhe le.”

17 Utonuzese iJesu 00 li, “Samo omi ijoni, u fe
nono ingme oyemhe?”

Oniingme o to iPita egbe, itobo khi iJesu ¢ mhila
li itese, “U fe nono ingme oyemhe?” Igho iPita 9 so
li 9, 0, “Onomhue, u lese emhikpa, u lese khi mhi
nono ingme oye.”

[Jesu 00li, “Ro eloe khu isumha eyemhe.” 18IJesu
00, “Igesikia mhi gue ye khi, abi uro khi ozele, eriu
riitsua so ufie je obinio ghole e,ama ini u womhe,
ogboese 0 ke ya riitsua ke so e, 0 mu e obo je obini
0a ghole e ni u je.” 19 Eri iJesu 0 ngme ona ni o
rokhase abi iPita ¢ li ya ghua ni o ya ro ufumhi ghi
Eshinegba. Igho 0o iPita, “Ke deba mhe.”

20 TPita 0 nyene eghe, 0 me oni omg odukhokho
niijesu ¢ nono ingme oyoli, oni 0 shitg mama ijesu
abi e ro nu iJesu le eminale ni o kpukhokho khi
00 deba wewe. Loli 0o ke mhila iJesu ogbo ni 9o,
“Onomhue, oghuo 0 ya re de?” 21 Abi iPita 0 ro me
oli, 0 mhila iJesu, 00, “Se egbo na agbo e fe ya li oni
Omose Qna?”

22 TJesu so li 0, 0, “Ini mhia nono ni ¢ la agho
ramhi ni mhi ro ya gho nyene eghe bhale agho,
onoghuo o khi oye shi 0?7 Ke deba mhe.”

230Ona o ze ni e ro bena ngme oli iteva oyi eniye
odukhokho eyi iJesu, khi gni omg odukhokho ona
0oa ya ghu ghue. Ama iJesu oa lie khi 0a ya ghu
ghue. Eri ¢ lese lie, “Ini mhia nono ni ¢ la agbho
ramhi ni mhi ro ya gho mu eghe nyene bhale,
onoghuo o khi oye shi 0?”

Ungmembhi ni o kpukhokho
24 Loli khi omo odukhokho ni ¢ pfi otsele shi eni
ingmembhi ena, 10li 0 gho keke we shi ebe. Awa gho
lese khi emini ¢ ngme khi igesikia 19.
25Tkanya ebubu e lao niiJesu o gbe. Ini ee a keke
we nya ukpamhi oghuo-oghuo 19, mhi sa khi agho
ona nya 0a kha luese ebe ni a kha keke we shi.

